
Қазақстан Республикасы Прези
денті Әкімшілігі және Қызылорда 
қалалық мәслихатының келісімдері 
негізінде облыс әкімінің өкімімен 
Қызылорда қаласының әкімі 
болып Ахатов Нұржан Сәбитұлы 
тағайындалды.

Облыс әкімі жаңа басшының қызметіне 
сәттілік тіледі.

  «Нұржан  Сәбитұлы   барлығыңызға   
етене таныс. Мемлекеттік қызметте 
мол тәжірибе жинаған, оның барлық 
сатысынан өткен, кез келген жұмысты 
өз деңгейінде үйлестіре білетін азамат. 

Мемлекет басшысының, Үкіметтің 

алдымызға қойған міндеттері мен 
тапсырмаларын сапалы орындап, 
қызылордалықтардың әлауқатын 
арт тыруға, қызылордалықтармен 

бірге туған қаламызды  одан әрі  
өркендетуге, көркейтуге аянбай жұмыс 
жасайтынына сенемін. 

Бүгінде облыс тұрғындарының 
басым бөлігі қалада тұрады. Қызылорда 
халықтың тұрмыстіршілігіне қолайлы, 
жайлы ортаға айналып, барлық 
ауданға үлгі болуы керек. Жаңадан 

тағайындалған әкімге экономиканың 
барлық саласы бойынша нәтиже 
көрсетуді тапсырамын»,  деді Нұрлыбек 
Машбекұлы.

Облыстық жұмыспен қамтуды үйлестіру және әлеуметтік 
бағдарламалар басқармасының басшысы Ғабит Жаңабаев Мемлекеттік 
гранттан қапы қалған жастар үшін жағымды жаңалық айтты.  

2024-2025 жылдарға жасалған облыстың еңбек ресурстарының 
балансына сәйкес мамандар тапшылығы және алдағы уақытта өңірде жүзеге 
асырылатын бірқатар инвестициялық жобалардың іске қосылатынын 
ескере келе 2024-2025 оқу жылына 100 мамандыққа грант бөлінді. 
Атап айтқанда, медициналық мамандықтарға15 грант, су ресурстарын 
басқару, экология және табиғатты пайдалану мамандықтарына 6 грант, 
құрылыс және тау-кен ісі мамандықтарына 6 грант, агрономияға 6 грант, 
инженерлік мамандықтарға 14 грант, өнер мамандықтарына 15 грант, мал 
шаруашылығы мамандықтарына 13 грант, азық – түлік өнімдерін өндіру 
және көлікті пайдалану технологиялары мамандықтарына 23 грант, дінтану 
мамандықтарына 2 грант жоспарланды. Оның айтуынша жоспарланған 
100 мамандықты даярлау үшін жоғары оқу орындары арасындағы бөлініс 
келесідей: 55 грант Қорқыт ата атындағы Қызылорда университеті, 10 

грант Қызылорда «Болашақ» университеті, 5 грант Т. Жүргенов атындағы 
Қазақ Ұлттық өнер академиясы, 13 грант Қазақ Ұлттық аграрлық зерттеу 
университеті, 7 грант Қарағанды медицина университеті, 8 грант С. Ж. 
Асфендияров атындағы Қазақ Ұлттық медицина университеті, 2 грант Нұр-
Мүбарак Египет Ислам мәдениеті университетіне берілді. 

Атап айтарлығы облыс әкімі гранты Қызылорда қаласы мен аудандар 
арасында халықтың санына және сұраныстарына қарай бөлінген. Атап айтқанда: 

Арал ауданы бойынша 8, Қазалы ауданы 7,Қармақшы ауданы 10, 
Жалағаш ауданы 5, Сырдария ауданы 4, Шиелі ауданы 9, Жаңақорған 
ауданы 9, Қызылорда қаласы 48 грант.

Мемлекеттік грант конкурсына талапкерлерден өтінім қабылдау 
шілдеде аяқталды. Конкурс нәтижесі тамыз айының басында жарияланады.

- Мемлекеттік грантқа іліге алмай қалған әлеуметтік тұрғыдан 
халықтың осал топтарынан шыққан талапкерлер облыс әкімінің грантына 
үміткер бола алады”,- дейді басқарма басшысы Ғабит Жұмабекұлы.

Үкімет отырысынан кейін облыс әкімінің 
орынбасары Шахмардан Баймановтың 
төрағалығымен мәжіліс өтті. Күн тәртібінде 
жаңа оқу жылына дайындық мәселелері 
қаралып, тиісті тапсырмалар берілді.

- «Қызылорда қаласы және аудан 
әкімдері білім беру ұйымдарының, оның 
ішінде балабақша, мектеп, колледждердің 
дайындығына білім басқармасы ғана емес 
сіздер де жауаптысыздар. Бұл туралы аймақ 
басшысы Нұрлыбек Машбекұлы үнемі 
ескертетінін өздеріңіз де жақсы білесіздер. 
Сондықтан да тапсырмалар сапалы, әрі 
мерзімінде орындалуы қажет.

Өткен жылы үш ауысымға көшуі мүмкін 
мектептер мәселесін қосымша ғимарат салу 
арқылы толығымен шештік. Ол өз кезегінде 
тиімділігін көрсетті. «Жайлы мектеп» ұлттық 
жобасымен 4, «Білім беру инфрақұрылымын 
қолдау қоры» есебінен 2, тағы 1 мектептің 
мәселесі жеке демеуші есебінен шешіледі. 
2025 жылы аймақта бірде-бір апатты мектеп 

болмауы тиіс. Бұл - Мемлекет басшысы Қасым-
Жомарт Кемелұлының тікелей тапсырмасы, 
облыс тық білім басқармасы жұмысының 
басым бағыттарының бірі.

Мектептердегі күрделі жөндеу жұмыс-
тары 15 тамызға дейін толық аяқталуы тиіс. 
Оқулықтар 20 тамызға дейін толық жеткізіліп, 
оқушыларға таратылсын.

Қауіпсіздік талаптары қатаң сақталуы керек.
Облыстық полиция департаменті білім 

басқармасымен бірлесіп, бейнебақылау каме ра лары-
ның жай-күйі мен жедел әрекет ету орталығына қосы-
луына қатысты мәселені қайта пысықтап шығуы 
қажет. Сонымен қатар мектепте берілетін тамақ сапа-
сын ұдайы қадағалауда ұстау керек.

Жыл сайынғы «Мектепке жол» дәстүрлі 
акциясын биыл да жоғары деңгейде ұйымдастыру 
маңызды», – деді Шахмардан Байманов.

Жаңа оқу жылына Қызылорда қала-
сының сол жағалауынан 900 орындық 1 
«Жайлы мектептің», Шиелі ауданы, Жансейіт 
ауылында 100 орындық №133 мектептің, 

Жаңақорған ауданы, Байкенже ауылында 150 
орындық №193 мектептің жаңа ғимараттарын 
пайдалануға беру жоспарланған. Сондай-ақ, 
сол жағалаудағы Оқушылар сарайы қыркүйек 
айында іске пайдалануға беріледі деп күтілуде.

Аймақта 8 мектеп атап айтқанда 
Қызылорда қаласында №211, 212, 217, 222, 
253, Жалағаш ауданында, Бұқарбай батыр 
ауылы №33, Сырдария ауданында, Н.Ілиясов 
ауылы №132, Жаңақорған кенті №163 мектеп 
күрделі жөнделуде.

Жылу маусымына әзірлік барысында 
251 мектептің жылу батереялары жуылып-
тазаланды. Қатты отынның қажетті қоры 20 
321 тонна, қазір мектеп қоймаларында 13 800 
тоннасы бар. Сұйық отын бойынша қажетті 13 
065 тоннаның 2 500 тоннасы резервуарларда. 
Газбен жылытылатын мектептер саны – 52. 
Барлығында келісім-шарт жасалған.

Жаңа 2024-2025 оқу жылында аймақ бойынша 
1–сыныпқа шамамен 15450 бала қабылданады.

Бүгінгі күннің басты тақырыбы төрткүл дүние жан күйерлері көз 
тіккен олимпиада ойындары болып тұр. Әрине, ел намысы сынға 
түсіп жатқанда кім тақымын қыспайды. Бәріміздің ойымызда 
спортшыларымыз жүлде алып, жарқырап абыройымызды ас қақ
татса екен деген бір арман бар. Алайда сайыпқырандар сарапқа 
салатын Париж олимпінің 329 медалінен қазақстандықтарға әзірге 
төрт медаль бұйырып тұр. Франция астанасы Парижде өтіп жатқан 
жазғы Олимпиада ойындары Қазақстан үшін сәтті басталғандай еді. 
Бірінші жарыс күнінің өзінде қоржынға екі медаль түсті. Мергендер 
Ислам Сәтбаев пен Александра Ле қола жүлдегер атанса, дзюдошы 
Елдос Сметов Олимп шыңын бағындырды. Дзюдошы Ғұсман 
Қырғызбаев қола жүлде иеленсе, спорттық гимнастикадан қазақ 
тарихында тұңғыш рет Нариман Құрбанов күміс жүлде еншіледі. 
Назым Қызайбайдың бокстан қоласын қосқанда Қазақстан 
құрамасы 1 алтын, 1 күміс, 3 қоламен 30 орында тұр.

Жалпы медальдар саны бойынша АҚШ құрамасы көш басында 
тұр. Олардың еншісінде Париж олимпиадасының 24 алтын медалі бар. 
Одан бөлек АҚШ спортшылары 31 күміс, 31 қоланы иеленді. Ал екінші 
сатыда Қытай құрамасының 22 алтын, 21 күміс, 16 қоласы бар. Үздік 
үштікті Аустралия құрамасы түйіндеп тұр. Олардың еншілерінде 14 
алтын, 12 күміс, 9 қола бар. 

ТАРИХИ ЖЕҢІС
2021 жылы Токиода бірде-бір алтын бұйырмай, көңілі түсіп жүрген 

спорт жанкүйерлері Сметовтің жеңісіне қатты қуанды. Тіпті бірден бас 
жүлде бұйырғанын жақсылыққа жорып, Александр Винокуров бастап, 
зілтеміршілер қостап, алтын медальді күреп алған (кейін көбінен 
айырылсақ та) 2012 жылғы жазды еске алып жатты.

Осы қуаныштың аптығы басылмай жатып, 28 шілдеде тағы бір 
дзюдошы Ғұсман Қырғызбаев қолаға қол созды. Енді көпшілік Париж 
Олимпиадасы біз үшін сәтті болатынына шындап сене бастаған. Тіпті 
туризм және спорт министрі Ермек Маржықпаев «екі күнде үш медаль 
алу - өте жақсы көрсеткіш» деп балапанды күзде санайтын қағиданы 
естен шығарып алды.

ОЛИМПИАДА жүЛДЕГЕрЛЕрі 
ҚАНшА СыйАҚы АЛАДы?

Бүгінде төрт медальден кейін құрама қоржыны бос тұр. Бірер спортшымыз 
өзі қатысқан жарыстың финалына шыққаны болмаса, медальдің қарасы 
да көрінген жоқ. Қазақстан – Олимпиада жүл дегерлеріне ең көп сыйақы 
беретін елдердің бірі. Алтын медаль үшін – 250 мың, күміске – 150 мың, 
қолаға – 75 мың АҚШ доллары төленеді. Бірақ осындай мол сыйақының өзі 
спортшыларымыздың көсіле өнер көрсетуіне көмектесе алмай отыр.

Жұртты өзге елдер жүлдегер спортшысына қанша сыйақы төлейді 
деген сұрақ қызықтыратыны анық. Forbes журналы жарысқа қатысатын 
мемлекеттердің ұлттық олимпиада комитеттеріне сауал жолдаған 
екен, оның 33-і жүлдегерге сыйақы беретінін ресми растапты. 15 ел 
Олимпиада чемпионына 100 мың доллардан көп сыйақы төлейді екен.

Рейтингте бірінші орында Гонконг тұр. Олар бас бәйге алған шеберге 
– 768 мың доллар, екінші орын алғанға – 380 мың доллар, ал қола 
жүлдегерге 190 мың доллар береді. Сондай-ақ бұл тізімде Сингапур, 
Малайзия, Сербия, Түркия, Израиль сияқты елдер Қазақстаннан көбірек 
сыйақы төлейді. Тіпті Норвегия сияқты жүлдегерді «жарайсың» деген 
жалғыз ауыз сөзбен марапаттайтын мемлекеттер де бар. 

КІМДЕР ЖАРЫС 
ЖОЛЫНАН ШЫҚТЫ?

Париж Олимпиадасына Қазақстан атынан 80 спортшы аттанды. 
Олар спорттың 25 түрінен бақ сынауда. Бірақ жарыс басталмай жатып 
құрама қатарынан шашау шықты. Ресейден келген теннисшілер Елена 
Рыбакина мен Юлия Путинцева жарысқа қатысудан бас тартты. Ал 
Александр Бублик (Ресей), Александр Шевченко (Ресей) және Александр 
Недовесов (Украина) сияқты «жаңа қазақтар» бірінші айналымда-ақ 
жарыс жолынан шықты. Жанкүйерлер әлемдік рейтингте 4-орында 
тұрған Рыбакинадан жүлде күткен еді, оның жарысқа қатыспағаны 
біраз адамның шамына тигені рас.

ХХХІІІ жазғы ойындардың 13 күні артта қалды. Парижді бетке 
алған 80 спортшымыздың біршамасы жарыс жолынан шығып қалды. 
Ол қатарда «соғыс» басталмай жатып ақ ту көтерген теннисшілерден 
бөлек, дзюдошылар, мергендер, жүзгіштер мен семсершілер бар. 
Биыл Қазақстан бадминтоннан тұңғыш рет Олимпиада жолдамасына 
ие болған еді, еліміз атынан барған жалғыз бадминтоншы Дмитрий 
Панарин де алғашқы айналымда сүрінді.

Ең өкініштісі, үш боксшымыз алғашқы жекпе-жегінде жеңіліп қалды. 
Оның үстіне үшеуі де алтын медальден үмітті үздіктер еді. Алдымен 
команда капитаны, әлем чемпионы Асланбек Шымбергенов (71 келі) 
иорданиялық Зеяд Ишаишке есе жіберді. Бокс жанкүйерлері бұл соққыдан 
ес жиып үлгергенше Қамшыбек Қоңқабаев (+92 келі) қатар дан шықты, 
оның жолын испаниялық Аюб Гафда Дрисси кесті. Қазақ боксының тағы 
бір үміті, әлем чемпионы Махмұд Сабырхан (57 келі) испаниялық Хосе 
Кулес Бротостан жеңілді. Бұларға Рыбакинаны қос саңыз, Қазақстан 
құрамасы алуы тиіс 4 медалінен қағылды деген сөз. 

Бүгінгі таңда Парижге барған 10 боксшымыздың екеуі ғана қалды. 
Ширек финалда Сәкен Бибосынов (51 кг) өзбекстандық боксшы 
Хасанбой Дусматовқа есе жіберді. 91 келіде сынға түскен боксшымыз 
Айбек Оралбай да ширек финалда әзірбайжандық Лорен Альфонсо 
Домингестен ұтылды. Ал қыздар командасынан 75 келіге дейінгі 
салмақта жұдырықтасқан Валентина Хальзова да алғашқы сында 
Панамалық Атейна Байлонға есе жіберді. 

 1 тамыз күні ел сенген қос боксшы Айбек Оралбай мен 
Мұхамедсабыр Базарбай жартылай финалға өте алмады. Ширек 
финалдағы сайыста төрешілердің шешімі бойынша Айбек Оралбай 
әзірбайжандық боксшыдан, ал Мұхамедсабыр Базарбай грузиндік 
спортшыдан жеңілді. 

КІМДЕР ҚАЛДЫ?
Ерлер құрамынан шаршы алаңдағы текетіреске өкінішке қарай, 

бір боксшымыз ғана бақ сынайды. Финалға шыққан жартылай ауыр 
салмақта (81 кг) жұдырықтасатын Нұрбек Оралбай алтын үшін  
украиналық Александр Хижнякпен таласатын болады. Әйелдер 
құрамынан Назым Қызайбай жартылай финалда қытайлық  У Юмен 
жұдырықтасып өкінішке орай финалға өте алмай қола медалді иеленді. 

ҚАЗАҚ БОКСЫ ҚұРДЫМҒА 
ҚұЛАДЫ МА?

Ел сенген боксшылардың жеңілісі жанкүйерлерге ауыр тиді деп бекер 
айтып отырған жоқпыз. Өйткені бокс Қазақстанға жүлде сыйлайтын бас-
ты спорт. Еліміз бұған дейінгі 7 Олимпиадада 14 алтын медальге қол 
жеткізсе, соның жетеуін былғары қолғап шеберлері жеңіп алған. Бокс-
шыларымыздың еншісінде бұдан бөлек, 7 күміс пен 10 қола медаль бар.

Атап айтқанда, 1996 жылы Василий Жиров (81 келі), 2000 жылы 
Ермахан Ибрагимов (71 келі) пен Бекзат Саттарханов (57 келі), 2004 
жылы Бақтияр Артаев (69 келі), 2008 жылы Бақыт Сәрсекбаев (69 келі), 
2012 жылы Серік Сәпиев (69 келі) және 2016 жылы Данияр Елеусінов 
(69 келі) чемпион атанған. Ал 2021 жылы Токиода біздің боксшыларға 
«алтын» түгіл «күміс» те бұйырған жоқ.

4 бетте

ҚазаҚ боксы 
нокдаунға түсті?...

Жаңа оқу Жылына 
дайынбыз ба?

Биылғы үкімет отырысы барысында ПремьерМинистр 
Олжас Бектенов балаларды 1ші сыныпқа қабылдау процесін 
дұрыс ұйымдастыру және мемлекеттік қолдауға мұқтаж 
балаларға әлеуметтік көмек көрсету мәселелеріне назар 
аударды. 

Ресми дерек бойынша Жаңа оқу жылында 360 мың бала алғаш рет мектеп 
табалдырығын аттайды. Кезекті Үкімет отырысында Үкімет басшысы Олжас 
Бектенов балаларды оқуға қабылдау белсенді жүріп жатқанын, әлде де оны 
дұрыс ұйымдастыру қажет екенін атап өтті. Сонымен қатар балабақшаларға 
бармаған болашақ бірінші сынып оқушыларына көбірек көңіл бөлген жөн деді. 

Қызылорда облысы әкімінің орынбасары Ш.Байманов:

АйМАҚТА БІРДЕ-БІР АПАТТЫ 
МЕКТЕП БОЛМАУЫ КЕРЕК

нәлібаев гранты қалай бөлінеді?

“ҚЫЗЫЛОРДА БАРЛЫҚ 
АУДАНҒА үЛГІ БОЛУЫ КЕРЕК”

Нұржан Ахатов 1978 жылы Шиелі ауданында дүниеге келген. Қызылорда 
агроөнеркәсіп өндірісі инженерлері институтын «бухгалтерлік есеп және аудит», Қазақ 
гуманитарлық заң университетін «құқықтану» мамандықтары бойынша бітірген.

Еңбек жолын 2000 жылы облыстық статистика жөніндегі есептеу орталығының 
жабдықтаушы маманы болып бастаған. 2004-2008 жылдары Шиелі аудандық экономика 
және бюджетті жоспарлау бөлімінің басшысы, аудан әкімінің орынбасары қызметтерін 
атқарған. 2008-2013 жылдары облыс әкімі аппараты ұйымдастыру-инспекторлық 
жұмыс бөлімінің бас инспекторы, облыстық кәсіпкерлік басқармасы бастығының 
орынбасары, Шиелі ауданы әкімі аппаратының басшысы болған. 2013-2015 жылдары 
Қызылорда қаласы әкімі аппаратының басшысы, қала әкімінің орынбасары, 2015-2022 
жылдары «Байқоңыр” әлеуметтік-кәсіпкерлік корпорациясы» акционерлік қоғамы 
басқарма төрағасының бірінші орынбасары, басқарма төрағасы, «Қызылорда» автобус 
паркі» жауапкершілігі шектеулі серіктестігінің директоры қызметтерін атқарды. 2016-
2021 жылдары Қызылорда қалалық мәслихатының депутаты болып сайланды. 2022 
жылдың шілде айынан Шиелі ауданының әкімі қызметін атқарды.

Қазақ тілі - Қазақстан Республикасының мем-
лекеттік  тілі  болып саналады. Қазақ  тілі – ананың 
ақ сүтімен әр қазақ баласының бойына сіңген тіл Әр 
азаматтың  тілге деген құрметін өз анасына, өз ұлтына, 
өз Отанына деген  құрметінен  білуге  болады.

Қазақ  тілі- өте бай тіл! Кезінде  талай ғалым, 
жазушы, зерттеушілер  қазақ тілінің  қандай  көркем 
тіл екенін  айтқан. Соның бірі Мелиоранский «Қазақ 
тілі түркі тілдерінің  ішіндегі ең таза, әрі бай  тілге  
жатады. Қазақтар-шешен, әрі әдемі  сөйлеудің хас 
шебері. Қазақстан халық әдебиетіне аса бай, әрі 
жан-жақты» деген. Қазақ тілінде жазылған тамаша 
шығармалар қанша, бойды жылытатын, жұбататын 
жырлар қаншама. Қазақ халқының бойына сіңген ата-
бабаларымыздың тәлім- тәрбиесі, үлгі- өнегесі, біздің 
тұлға болып қалыптасуымызға себепкер болғаны, 
үлкен үлес қосқаны байқалатыны анық.  

Бірлік болмай тірлік болмайтынын атам қазақ 
баяғыда-ақ айтып, өсиет қалдырған. Қазақ елді 
тұтастырған сол бірліктің нәтижесінде халық 
болып қалыптасты, ұлт болып ұйысты. Тіпті 
қандай қиындық, дағдарыс болса да одан алып 
шығатын ұлы күш - ол бірлік, бірлесе, тұтаса білуде.  
   Ұлттың осылайша ұйысуының ең басты тетігі тілге 
байланысты. Өзінің тіліне  мықты  ел  мәдениетін 
жоғалтпайды. Әдет-ғұрып, салт-сана, игі дәстүр 

дағдысын  сақтайды. Тарихын таңбалайды. Тарихын 
таңбалай алған елдің шежіресі бай, айтары бар.  Ендеше 
ұлт ішіндегі тұтастықты, бірлікті қалыптастыруда  
тілдің  алатын  орны  айрықша.

Тіл тұғырының биікке көтерілгені- халық 
мәртебесінің  жоғарылауы. Біздің Туымыз, Елтаңбамыз, 
Әнұранымыз, мемлекеттік тіліміз  ұлтымыздың көкке 
ұстар тірегі.

Президентіміз Қ.Тоқаев өз жолдауларында  қазақ 
тілінің  мемлекеттік мәртебесіне  баса назар аударды. 
Туған тіліміздің мәртебесі күшейіп, ұлтаралық қатынас  
құралына айналатынын  жеткізді.

Егер мәңгілік ел боламыз десек, өз ана тілімізді 
бірінші  орынға қойып, ал қалған тілдерді елімізді 
дамыту жолында, өзге  дамыған елдермен  тәжірибие 
алмасу  мақсатында үйреніп, пайдамызға жаратуға  
тиіспіз.

Татулық пен тұрақтылықтың негізіндей болған  
туған тіліміз тұғырлы болуы үшін баршамыз  тіл 
мерейінің  жоғарылауы  үшін  жұмыс  жасауымыз 
керек. Тіл тағдыры-ел тағдыры. Демек  бұл бір адамға 
ғана қатысты емес, барлық қоғамға  қатысты.

Аблаева Айгүл АУЕЛБЕКҚыЗы  
Қызылорда  қаласының  әкімшілік  құқық  

бұзушылықтар жөніндегі мамандандырылған  
соты   әкімшісінің басшысы 

Қазіргі   уақытта  жол-көлік  
оқи ғасы азаймай  тұр. Басты се-
б еп -жүгенсіз жүргізушілердің 
жол  қауіпсізді мен жолда жүру 
мәдениетін  сақтамауы, жылдам-
дықты шамадан тыс асырып, 
қар сы бетке шығып кетуі, көлік 
құралдарын масаң күйде басқаруы.

Елімізде  2024 жылғы 1 
қаң тар дан бастап мардымсыз 
жол-көлік оқиғалары  болған 
жағдайда, азаматтар полицияны 
шақырмай және соттың шешімінсіз  
жеңілдетілген тәртіппен сақтан-
дыру оқиғасын рәсімдей алады. 

«Еурохаттама» арнайы мо биль-
ді қосымшаның көмегімен жүргізу-
шілер өздері жол-көлік оқиғалары 
фактісін тіркеп, сақтандыру ком-
пания  ларына материалдық залалды 
өтеуге өтінім бере алады.

«Еурохаттама» арқылы жол-
көлік оқиғаларын рәсімдеудің  мін-

детті  шарттары бар.
Жол көлік  оқиғасына  екі көлік 

құралы ғана қатысқан жағдайларда.
Жол көлік  оқиғасына қатысу-

шыларда қолданыстағы көлік 
құралдары иелерінің азаматтық-
құқықтық жауапкершілігін міндетті 
сақтандыру болуы  тиіс. 

Сонымен қатар, жол көлік 
оқиғасы  нәтижесінде ЖКО қатысу-
шылардың көлік құралдары на ғана 
шығын келтірілген жағдайда (өмірі 
мен денсаулығына зиян келтірілген 
зардап шегушілер болмаса, үшінші 
тұлғалардың мүлкі бүлінбесе). 

Сонымен бірге, жол көлік оқиға-
сына  қатысушыларда бір тараптың 
кінәлі, екіншісінің зардап шегуші 
болуына қатысты келіспеушілік 
болмаған жағдайда, келтірілген 
шығын ның шекті сомасы 100 
АЕК-ке дейін, яғни  2024 жылғы 
1 қаңтардан бастап 369 000  теңге 

болған жағдайларда  қолданылады.
Жол көлік  оқиғасын «Еуро-

хаттама» мобильдік қосымшасы 
арқылы рәсімдеуге болады.

«Еурохаттаманың» артықшы-
лы ғы  азаматтар ұсақ жол-көлік оқи-
ғаларын ресімдеу  үшін полицияны 
күтпейді, осылайша жолдағы 
кеп те ліс жағдайлары төмендейд. 
Жеңілдетілген тәртіппен тіркел-
ген жол көлік  оқиғасы  кезінде 
жүргізушілер  әкімшілік  жауап-
тылыққа  тартылмайды.

Сондай-ақ, сақтандыру  мерзім дері  
қысқарады, яғни төлемді әкімшілік  
құқық  бұзушылық  тура лы хаттама  
тіркелген  уақыттан бастап  шамамен  
бес  күн  мерзімде  алуға   болады.

Абдукаликов Олжас ИСАҰЛы 
Қызылорда қаласының әкімші

лік құқық бұзушылықтар жөнін
дегі мамандандырылған соты

ның судьясы  

2024 жылдың 6 айында 
қазақстандықтардың таза ин
вес тициялық кірісі 1,2 трлн 
теңгеден асып түсті. Бұл өткен 
жылдың сәйкес кезеңіндегі 
көрсеткіштен 2,1 есеге (немесе 
638,4 млрд теңгеге) артық және 
жыл басынан бері 1,3 трлн 
теңге көлемінде аударылған 
жарналардың деңгейіне жуық
тап қалды. 

БЖЗҚның міндетті зей
нетақы жарналары (МЗЖ), 
міндетті кәсіптік зейнетақы 
жарналары (МКЗЖ), ерікті 
зейнетақы жарналары (ЕЗЖ) 
есебінен қалыптастырылған 
зейнетақы активтерінен түсіп, 
салымшылардың (алушы
лардың) шоттарына бөлінген 
кірістілік 2024 жылдың 6 
айында 6,59% көрсетті. Жыл 
басынан бергі 01.07.2024ж. 
дейін инфляция деңгейі  3,9%. 
Егер БЖЗҚның соңғы 12 
айдағы зейнетақы активтерінің 
кірістілігін қарастырсақ, онда 
осы кезеңдегі инфляция 8,4% 
болған кезде кірістілік 13,08% 
көрсетті. 

2024 жылғы 1 шілдедегі 
жағдай бойынша жұмыс 
берушінің міндетті зейнетақы 
жарналары (ЖМЗЖ) есе
бінен қалыптасқан БЖЗҚ 
зейнетақы активтерінің 
кірістілігі  1,84%.

Инвестициялық кіріс қаржы 
құралдары (бағалы қағаздар, 
салымдар және басқа опера
циялар) бойынша сыйақы 
түріндегі кірістерден, қаржы 
құралдарын нарықтық және 
валюталық қайта бағалаудан, 
сыртқы басқарудағы активтер 
бойынша кірістерден және т. б. 
тұрады. ҚР Ұлттық Банкі және 
инвестициялық портфельді 
басқарушылар (ИПБ) зейнетақы 
активтерін инвестициялық кіріс 
алу мақсатында экономиканың 
Қазақстан Республикасындағы 
және шетелдегі түрлі сек
тор ларының әр түрлі қаржы 
құралдарына түрлі валюта
ларда орналастырады. Әр
та рап тандыру орнықты ин
вес тициялық кірістілікті қам
тамасыз етеді.   

Зейнетақы жинақтары  бұл 
ұзақ мерзімді инвестициялар. 
Сондықтан инвестициялық 
кірістің мөлшерін кем деген
де бір жылда талдаған жөн. 
Мәселен, жинақтаушы зей
нетақы жүйесі құрылған 1998 
жылдан бастап 2024 жылғы 1 
шілдеге дейінгі инвестициялық 
кірістілік өспелі қорытындымен 
876,87% көрсетті. Бұл 
кезеңдегі инфляция  787,63%. 
Осылайша, ұзақ мерзім ішінде 
жинақталған инвестициялық 
кіріс инфляциядан асып түсті.  

Естеріңізге сала кетейік, 
Қазақстанда инфляция деңгейін 
ескере отырып, міндетті зей 
нетақы жарналарының сақ
талуына бірегей кепілдік 
бар. Төлемдер құқығы бас
талған кезде салымшының 
жинақталған кірістілігіне әсер 
еткен жекелеген кезеңдегі 
кірістіліктің төмендеуі кезінде 
де айырмашылықты өтеуге 
мемлекет кепілдік береді.

Зейнетақы активтерін ин
вестициялық басқару мен 
есепке алудың бүкіл жүйесі 
ашық: әрбір салымшының  enpf.
kz сайтындағы немесе ұялы 
қосымшадағы жеке кабинетінен 
өзінің инвестициялық кірісін 
көруге мүмкіндігі бар.  

БЖЗҚ зейнетақы активтерін 
инвестициялық басқару және 
олар орналастырылған қаржы 
құралдары туралы ақпарат 
Қордың (www.enpf.kz) ресми 
сайтындағы «Көрсеткіштер/
Инвестициялық қызмет» бөлі
мінде жарияланады.

Көптеген маңызды 
және пайдалы ақпаратты, 
соның ішінде жинақтаушы 
зейнетақы жүйесі сарап
шыларының зей нетақы ак
тивтерін инвес ти циялау 
туралы сұхбаттарын    БЖЗҚ 
ЕНПФ YouTubeарнасынан 
көруге болады.

«Сексеуіл кенті әкімінің аппараты» коммуналдық мемлекеттік мекемесі, 
Сексеуіл кенті тұрғындарының назарына жер учаскесін өз бетінше иеленіп 
алуға байланысты ҚР әкiмшiлiк құқық бұзушылық туралы заңнамасына сәйкес 
жерге мемлекеттiк меншiк құқығын бұзу, мемлекеттiк жер учаскелерiн заңсыз 
иелену немесе айырбастау не жерге мемлекеттiк меншiк құқығын тiкелей 
немесе жанама нысанда бұзатын басқа да мәмiлелер жасау, сондайақ 
уақытша иеленген мемлекеттiк жердi уақтылы қайтармау айыппұл салуға әкеп 
соқтырады. Жер учаскесін өз бетінше иеленіп алу  жер учаскесі меншік иесінің 
немесе жер пайдаланушының рұқсатынсыз бөтен жер учаскесін иелену, сондай
ақ мемлекеттік меншіктегі және жер пайдалануға берілмеген жер учаскесін 
Қазақстан Республикасы Үкіметінің немесе жергілікті атқарушы органның тиісті 
шешімінсіз иелену. Егер облыстың, республикалық маңызы бар қаланың, 
астананың, ауданның, облыстық маңызы бар қаланың жергiлiктi атқарушы 
органының, аудандық маңызы бар қала, кент, ауыл, ауылдық округ әкiмiнiң жер 
учаскесiн беру туралы шешiмiнде өзгеше көзделмесе, жер учаскесiнiң нақтылы 
белгiлi бiр жердегi) шекарасы белгiленгенге дейiн және құқық белгiлейтiн 
құжаттар берiлгенге дейiн жер учаскесiн пайдалануға жол берiлмейдi. Осы 
норманы сақтамау жер учаскесiн өз бетiнше иеленiп алу деп бағаланады және 
Қазақстан Республикасының әкiмшiлiк құқық бұзушылық туралы заңнамасына 
сәйкес әкiмшiлiк жауаптылықты көздейдi. Жер учаскесінің меншік иесі немесе 
жер пайдаланушы жер учаскесін бөгденің заңсыз иеленуінен қайтаруды талап 
етуге құқылы. Мемлекет меншігіндегі және жер пайдалануға берілмеген жер 
құрамынан өз бетінше иеленіп алынған жер учаскесін қайтаруды талап етуді 
жер учаскесі орналасқан жер бойынша жергілікті атқарушы органдар жүзеге 
асырады. Заңсыз иеленуші өз бетінше иеленіп алған жер учаскесін Қазақстан 
Республикасының әкімшілік құқық бұзушылық туралы заңнамасында көзделген 
әкімшілік жазалар қолданылған кезден бастап күнтізбелік отыз күн ішінде босатуға 
және өз бетінше иеленіп алған жер учаскесінде салынған (салынып жатқан) 
құрылысты, Қазақстан Республикасының азаматтық заңнамасында көзделген 
жағдайларды қоспағанда, өзі немесе өз есебінен бұзуды жүзеге асыруға міндетті. 
Заңсыз иеленушінің өз бетінше иеленіп алған жер учаскесін босату және мұндай 
учаскеде салынған (салынып жатқан) құрылысты бұзу жөніндегі міндеттерді 
орындамауына байланысты даулар сот тәртібімен шешіледі. Сол себептен жер 
учаскесін өз бетінше иеленіп алмау керектігін хабарлайды.

Төрешов Сәкен КҰЛМАҒАНБЕТҰЛы
Сексеуіл кентінің әкімі   

ЖЕР УчАСКЕСІН өЗ 
БЕТІНШЕ ИЕЛЕНІП АЛУҒА 

ЖАУАПКЕРШІЛІКТІ ТүСІНДІРУ
2013 жылдан бастап өңірге қажетті 

мамандықтар бойынша халықтың әлеу-
меттік жағынан осал топтарынан шық-
қан балалардың күндiзгi оқу нысан ында 
жоғарғы оқу орнындағы оқу ақысын 
төлеуге әлеуметтік көмек ретінде облыс 
әкімінің гранты тағайындалып келеді.

«Бакалавр» дәрежесін алуға Қазақ-
стан Республикасының жоғары оқу 
орындарында күндізгі оқу нысаны бойынша 
білім алатын студенттерге, өтініш берген 
уақыттың алдыңғы тоқсандағы жан басына 
шаққандағы орташа табысы тиісті қаржы 
жылына арналған республикалық бюджет 
туралы Қазақстан Республикасының 
Заңында белгіленген ең төменгі күнкөріс 
деңгейінің үш еселенген шамасынан төмен 
халықтың әлеуметтік осал топтары үшін, 
атап айтқанда:

мүгедектігі бар балаларға, жетім бала-
ларға, асыраушысынан айырылу жағ-
дайы бойынша берiлетiн мемлекеттiк 
әлеу меттiк жәрдемақы алатын балаларға,  
ата-анасының қамқорлығынсыз қалған 
балаларға, балалар үйінде, балалар ауы-
лында тәрбиеленушілерге, ата-анасы ның 
екеуі де жасы бойынша зейнеткер, ата-
анасының екеуі немесе біреуі мүгедектігі 
бар адам болып табылатын балаларға, 
құрамында бірге тұратын кәмелетке 
толмаған төрт және одан көп балалары, 
оның ішінде кәмелеттік жасқа толғаннан 
кейін білім беру ұйымдарын бітіретін 
уақытқа дейін (бірақ жиырма үш жасқа 
толғанға дейін) орта, техникалық және 

кәсіптік, орта білімнен кейінгі, жоғары 
және (немесе) жоғары оқу орнынан 
кейінгі білім беру ұйымдарында күндізгі 
оқу нысаны бойынша білім алатын 
балалары бар көпбалалы отбасыларындағы 
балаларға,мүгедектігі бар балаларды 
тәр биелеп отырған, толық емес 
отбасыларындағы балаларға;;

табысы аз отбасылардан шыққан бала-
ларға отбасының жан басына шаққандағы 
орташа табысы тиісті қаржы жылына 
арналған республикалық бюджет туралы 
Қазақстан Республикасының Заңында 
белгіленген ең төменгі күнкөріс деңгейінен 
аспаған жағдайда тағайындалады;

студенттерге әлеуметтік көмек оқу 
жылының басында төленетін оқу орындары 
көрсететін білім беру қызметі мөлшерінде 
және тамақтану мен тұруға кететін 
шығындарды ішінара өтейтін 72 (жетпіс 
екі) айлық есептік көрсеткіш мөлшеріндегі 
бір реттік төлемнен тұрады.

Өңірге қажет мамандықтар бойынша 
жоғарғы оқу орындарында білім алу үшін 
оқу ақыларын төлеуге әлеуметтік көмекті 
(облыс әкімінің гранты) тағайындау 
туралы шешімді аудан әкімдігінің жанынан 
құрылған арнайы комиссия қабылдайды. 

Өңірге қажетті мамандықтар бойынша 
2024-2025 оқу жылдарына  Сырдария 
ауданына облыс әкімінің 4 оқу гранты 
бөлінді. Олар: 

Қорқыт ата атындағы Қызылорда 
университетіне – 2 грант: 

Көлік техникасы және технологиялар – 1;

Дәстүрлі музыка өнері – 1;
Қызылорда «Болашақ» уни вер

ситетіне – 1 грант:
- Көлікті пайдалану және жүк қозғалысымен 

тасымалдауды ұйымдастыру – 1;
С.Д.Асфендияров атындағы Қазақ 

Ұлттық медициналық университетіне – 
1 грант:

- жалпы медицина – 1.
Қажетті құжаттар тізбесімен Тереңөзек 

кенті тұрғындары аудандық жұмыспен 
қамту және әлеуметтік бағдарламалар 
бөлі міне, ауылдық жердің тұрғындары 
ауылдық округ әкімдігіне өтінішпен 
жүгінеді:

1) жеке басты куәландыратын құжат 
(жеке басын сәйкестендіру үшін);

2) адамның (отбасы мүшелерінің) 
табыстары туралы мәліметтер;

3) өмірлік қиын жағдайдың туында-
ғанын растайтын акт және/немесе құжат;

ҰБТ немесе КТ нәтижесі бойынша 
сертификатының көшірмесі;

орта білімі туралы аттестат көшірмесі.
Өтініштер ағымдағы жылдың 6-15 

тамыз аралығында қабылданады.
Ескерту: педагогикалық, медициналық 

мамандықтарын таңдаған талапкерлер 
арнаулы емтихан тапсырғандығы туралы 
сертификатын қоса тапсыруы қажет.

Қосымша ақпаратты Сырдария 
аудандық жұмыспен қамту, әлеуметтік 
бағдарламалар және азаматтық хал актілерін 
тіркеу бөліміндегі/872436/ 21-5-72 байланыс 
телефоны арқылы алуға болады.

ОБЛЫС ӘКІМІНІҢ ОҚУ 
ГРАНТЫ ТУРАЛЫ

ТұҒЫРЫ БИІК  ТУҒАН ТІЛ ЖОЛ-КөЛІК  ОҚИҒАСЫН РӘСІМДЕУ  
ТӘРТІБІ  ЖЕҢІЛДЕТІЛДІ

Соңғы жылдары еліміздің мемлекеттік қызмет 
жүйесінде бірқатар өзгерістер орын алуда. Ең алдымен 
олар мемлекет мақсаттарының бірі кәсіби мемлекет 
құрумен байланысты.

 Мемлекеттік қызмет әлеуметтік институт және билік 
пен азаматтық қоғам арасындағы байланыс ретінде 
әрекет етеді. 

Қазіргі таңда мемлекетік қызметшілерге қойылатын 
талаптар артып келеді, олардың кәсібилігі тек 
лауазымдық міндеттерді орындаумен шектелмейді. 
Мемлекеттік қызметші моральдық тұрғыдан қолайлы 
имиджге ие болуы керек.

Мемлекеттік қызметшілердің оң бейнесіне қойылатын 
негізгі талаптар Әдеп кодексінде анықталған. Онда 
«Мемлекеттік қызмет атқару қоғам мен мемлекет 
тарапынан ерекше сенім білдіру болып табылады 
және мемлекеттік қызметшілердің қызметтік әдебіне 
жоғары талаптар қояды» деп тайға таңба басқандай 
көрсетілген. 

Әрине, мемлекеттік қызметші болу – үлкен абырой, 
бірақ кәсіби тәжірибемен қатар жоғары адамгершілік 
қасиеттерге ие болу да өте маңызды. Әсіресе, қазіргідей 
жаңа ақпараттық технологиялар жағдайында және БАҚ-
тардың бостандығында. Мемлекеттік қызметші атанудан 
үміткер адамдар халықтың алдындағы жауапкершілік 
жүгін анық сезінуі үшін ең әуелі өзінің моральдық-
әдептік құндылықтарын дамытуға күш салуы керек. 

Қызмет орнында өзін-өзі ұстай білу, сыртқы бейнесі 
мен киім үлгісі тәртіпке сай болуын қадағалау, әңгіме 
кезінде анық әрі түсінікті жүйелі түрде сөйлей білу 
- осылардың барлығы қызметкердің кәсіби этикалық 
құндылықтарына және жалпы қабылданған этика 
жүйелеріне жатады.

Қоғаммен қатынас кезінде мемлекеттік қызметшінің 
сырт бейнесі мен моральдық құндылықтары да аз рөл 
атқармайды. Сол себепті мемлекеттік қызметшілерге 
пара беру, сыйлық  алу фактілерін болдырмауды, 
әлеуметтік желілерде сыни тұрғыдағы фотоларды 
жарияламауды ұдайы ескерту қажет. 

Ағымдағы жылдың 8 шілдесінде ел Президенті ойын 
бизнесі, лотерея қызметі және лудоманияға қатысты 
заң жобасына қол қойды.

Ақпаратқа сүйенсек, заң арқылы халықтың ойынға 
тәуелділігін төмендетуге бағытталған шектеуші және 
ынталандырушы нормалар енгізілген. 

Атап айтқанда, құмар ойындарға/бәс тігуге 
қатысуына тыйым салынатын адамдар санатының тізімі 
кеңейтілді. Енді олардың қатарына Борышкерлердің 
бірыңғай тізілімінде тұрған тұлғалар қосылды. 
Сонымен қатар сыбайлас жемқорлыққа қарсы шектеу 
енгізу арқылы жауапты мемлекеттік лауазымды 
атқаратын, мемлекеттік функцияларды орындауға 
уәкілеттік берілген адамдардың, оларға теңестірілген 
адамдардың құмар ойындарға/бәс тігуге қатысуына 
шектеу қойылады.

Бұдан былай мемлекеттік қызметшілер, әскери 
қызметшілер, арнайы және құқық қорғау органдарының 
қызметкерлері, бюджеттік ұйымдардың басшылары 
құмар ойындарға/бәс тігуге қатыса алмайды. Бұл 
шектеуді сақтамағаны үшін оларды жұмыстан 
шығару шарасы қарастырылған. Ойын бизнесін 
ұйымдастырушылардың қызметін реттеу тетіктері 
күшейтілді.

Сонымен қатар, лотерея қызметін реттеу 
тетіктері жаңартылды. Нақтырақ айтқанда, тұрғын 
үйлерде, жатақханаларда, мәдениет ұйымдарында, 
әлеуметтік объектілерде, сондай-ақ, олардан жүз 
метр қашықтықтағы радиуста лотерея билеттерін 
таратуға және лотерея терминалдарын орнатуға 
тыйым салынады. Өскелең ұрпақтың денсаулығын 
энергетикалық сусындардың зиянды салдарынан қорғау 
үшін мұндай сусындарды 21 жасқа дейінгі адамдарға 
сатуға тыйым салынады. Лудоманияға қарсы заңдағы 
басты өзгерістер осы. Президент қол қойған құжат 60 
күн ішінде күшіне енеді.

Мұрат Ибрагимұлы ТАСҚАрАЕВ,
Қызылорда қаласы әкімі 

аппаратының Әдеп жөніндегі уәкілі.

МЕМЛЕКЕТТІК ҚЫЗМЕТ – 
МАҢЫЗДЫ МІНДЕТ!

ОТАНДАСТАРЫМЫЗДЫҢ 2024 ЖЫЛДЫҢ 
6 АйЫНДАҒЫ ТАЗА ИНвЕСТИцИЯЛЫҚ 

КІРІСІ 1,2 ТРЛН ТЕҢГЕДЕН АСТЫ



қмешіт     қшамыА А 3
бет

8.08.2024 жыл

Қызылорда облысында «Таза 
Қазақстан» республикалық экологиялық 
акциясы аясында жаппай сенбілік 
ұйымдастырылды. 

Облыс әкімі Нұрлыбек Нәлібаевтың 
тапсырмасына сәйкес оған облыс әкімі
нің орынбасары Ардақ Зебешев, облыс 
әкімінің орынбасары, ҚР Президентінің 
«Байқоңыр» кешеніндегі арнаулы өкілі 
Қайрат Нұртай, облыстық мәслихат 
төрағасы Мұрат Тілеуімбетов және 
басқармалар, аумақтық де пар 
таменттер, республикалық меке
мелердің облыстағы филиал дарының 
басшылары мен қызмет керлері қатысты.

Мемлекет басшысының бастама
сымен қолға алынған «Таза Қазақстан» 
республикалық экологиялық акциясы 
бекітілген өңірлік ісшаралар жос
пары бойынша жалғасын табуда. 
Акция басталғалы бері санитарлық 
тазарту, абаттандыру және көркейту
көгалдандыру бағытында ауқымды 
жұмыс атқарылды. Оған қатысушылар 
қоқыс қалдықтарын шығаруға, елді 
мекендердегі скверлер мен парктерді, 
тарихимәдени ескерткіштерді, әлеу
меттік, өнеркәсіп және бизнес нысандар 
аумағын, өзен, көл, су айдындарын, 
субұрқақтар мен арықтарды, аулалар 
мен көшелерді тазартуға атсалысуда.

Бес кезеңнен тұратын «Таза өлке», 
«Киелі мекен», «Жасыл аймақ», 

«Өнегелі ұрпақ», «Мөлдір бұлақ» апта
лықтары ұйымдастырылды. 

«Таза Қазақстан» онлайн плат 
формасында операторлар, моде ратор
лар мен орындаушылар тұрғындардан 
түскен өтініштерді уақытылы қарап, 
жауабын беруде. Республикалық және 
жергілікті БАҚтардағы, әлеуметтік 
желілердегі жарияланымдар да көп
шілікті ортақ істің аясына бірігуге 
үндейді.

«Таза Қазақстан» телеграм
боты бойынша жауапты тұл ға
лар белгіленіп, түсіндірме жұм
ыс тары жүргізілді. Қала, аудан 
әкімдіктерінде де жауапты 
орындаушылар бар.

Телеграмбот туралы ақпарат 
КСК, ОСИ, тұрғын үйлер мен ква
зимемлекеттік секторлардың, меке
мелердің 12 мыңға жуық «Whatsapp», 
«Телеграм» чаттарына таратылды.

Облыс әкімі Нұрлыбек Нәлібаев 
Қызылорда қаласындағы бірқатар нысанды 
аралап, абаттандыру жұмыстарының бары-
сын көрді.

Алдымен жаңа ЖЭО-ның құрылыс 
алаңына барды. Мұнда қазіргі уақытта 
жер қазу жұмыстары аяқталған, жабдықты 
орнатуға негіз қалануда. Алаңға 600-ге жуық 
адам және 60 техника жұмылдырылған. 
Жұмыс жоспарға сәйкес жүруде. Нысан 
2025 жылы пайдалануға беріледі. 
«AKSA Energy» түрік компаниясының 
инвестициясына салынатын жаңа ЖЭО 
240МВт электр қуатын өндіре алады. 

Нысан қазіргі “Қызылорда жылу-электр 
орталығы” аумағындағы 24,5 гектар жер 
учаскесінде салынуда. 

Әрі қарай облыс әкімі сол жағалаудағы 
«Жайлы мектеп» ұлттық жобасымен бой 
көтерген мектептің, жеті қабатты тұр ғын 
үйлердің және Оқушылар үйінің құрылысымен 
танысты. Ұлттық жоба бойынша облыста 
салынатын 12 300 орынға арналған 21 мектептің 
биыл 10-ы, алдағы жылы 11-і пайдалануға 
беріледі. Құрылысы басталатын 11 мектептің 
жер телімдері белгіленіп, «Самұрық - Қазына 
Констракшн» акционерлік қоғамына нау рыз 
айында табысталды. 

Өңірде соңғы 2 жылда 4 мыңға жуық 
пәтер беріліп, 17 мың тұрғынның баспана 
мәселесі шешілді. Осы жылы бюджеттен 
тұрғын үй құрылысына және жеке 
салушылардан дайын пәтерлер сатып алуға 
34 млрд. 100 млн. теңге қаралды. Жыл 
қорытындысымен 2,5 мыңнан астам пәтер 
беріледі. 

Заманауи үлгідегі 350 орындық 
Оқушылар сарайы «ҚазГерМұнай» 
компаниясының демеушілігімен салынуда.

Аймақ басшысы құрылыс сапасы 
басты назарда болуы керектігін айтып, 
сала жетекшілеріне тапсырмалар 
жүктеді.

Одан кейін облыс әкімі Нұрлыбек 
Нәлібаевтың төрағалығымен мәжіліс 
өтіп, «Жайлы мектеп» ұлттық жобасымен 
салынатын мектептер, көпқабатты тұрғын 
үйлер құрылысына қатысты мәселелер 
талқыланды. 

Аймақ басшысы жауапты тұлғаларға 
нысандардың сапасын тұрақты қадағалауды 
тапсырды. 

- “Құрылыс алаңдарындағы жұмыс-
тарды күнделікті бақылау қажет. Сапа 
бірінші кезекте сұралады, талап етіледі. 
Жоспарланған жұмыс тиянақты іске асып, 
белгіленген уақытта аяқталуы тиіс», - деді 
Нұрлыбек Машбекұлы.

Сондай-ақ, жиында облыс орталығы 
мен барлық ауданда салынатын баспана, 
өзге әлеуметтік нысандардың құрылыс 
барысы бағамдалды. Мердігер мекемелерге 
жұмысты талапқа сай етіп атқару қажеттігі 
қатаң ескертілді.

Облыс әкімі Нұрлыбек Нәлібаевтың 
төрағалығымен өткен Қызылорда 
қала  сының актив отырысында 
Қызылорда қаласының әкімі қызметін 
атқарған Серік Қожаниязовты әріп
тестері жаңа қызметке шығарып 
салды.

Қаңтар айынан бүгінгі күнге 
дейін осы қызметті атқарған 
Серік Салауатұлы “ҚазМұнайГаз» 
Ұлттық компаниясының тәуелсіз 
директорлығына тағайындалуына 
байланысты қызметінен босатылды.

 «Серік Салауатұлы  облыс 
көлемінде ғана емес, республика 
дең гейіндегі абы ройлы, білікті, 
тә жі рибелі кадрлардың бірі. 
Қазақстан Республикасы Президенті 
Әкімшілігінде, Премьерминистр Кең
се  сінде, Қазақстан Республикасы Пре
зидентінің «Байқоңыр» кешеніндегі 
ар нау лы өкілі, Экология, геология 
және табиғи ресурстар вицеминистрі 
лауа зым  дарында абыройлы қызмет 
атқарған білікті маман, тәжірибелі 
басшы. Менің тікелей шақыруыммен 
2022 жылы маусымда Қызылорда 
облысы әкімінің бірінші орынбасары 
ретінде елге қызмет етуге келген 
болатын. Осы уақыт ара лығында 
өзіне жүктелген жауапты мін дет терді 
орындауда мол тәжірибесін, білім
біліктілігін пайдаланып, жемісті еңбек 
үлгісін көрсетті»,  деді Нұрлыбек 
Машбекұлы.

Облыс әкімі Мемлекет басшысы 
мен Үкіметтің қолдауының арқасында 
қолға алынған серпінді жобаларға 
тоқталды.

Қаланың әлеуметтікэкономикалық 
даму ындағы оң динамиканы атап өтті.

Екі жыл бұрын қала бюджеті 73,5 
млрд. теңге болған.

Өткен жылды облыстың бас 
шаһары 95,2 млрд. теңге бюджетпен 
қорытындыласа, биылғы 6 айда 
107,4 млрд. теңге көлемінде бекітілді. 
Облыс орталығындағы жобаларға 
қаржыландырудың барлық көзінен 
53,5 млрд. теңге бөлінді.

- «Бұл қаржы қала тұр-
ғындарының өмір сүру сапа сын 
арттырып, жайлы орта қалып-
тастыруға бағытталды.

Серік Салауатұлының бас шы-
лы  ғымен инженерлік-ком мунал дық 
инфрақұрылымды дамыту бағы тында 
ауқымды жұмыстар атқарылды.

Қызылордалықтардың арманы-
на айналған ыстық су түйткілі оң 
шешімін тапты.

Мемлекет басшысының тап-
сыр ма сына сәйкес үкіметтің 
қолдауымен қаладағы 625 көп-
қабатты тұрғын үй ыстық сумен 
қамтамасыз етілетін болды”,- деді 
аймақ басшысы. 

Сондайақ, қаладағы және 
оған қарасты елді мекендердегі 
инфрақұрылымды дамы ту жобалары, 
тұрғын үй құрылысы, қаланың сәу
летін, келбетін көркейтіп, абат
тандыруда атқарылған жұмыстарға 
тоқталды.

Аймақ басшысы Серік Салауат
ұлына осы кезге дейін атқарған 
қызметі үшін сырбойылықтар 
атынан алғыс білдіріп, облыстың 
ең жоғары марапаты  Қызылорда 
облысының «Құрмет» грамотасын 
табыстады.

“САПА БІРІНШІ КЕЗЕКТЕ СұРАЛАДЫ"
Үкімет басшысы Олжас Бектеновтің төрағалығымен өткен өрт қаупі жоғары кезеңдегі 

туындайтын мәселелер талқыланған үкімет отырысынан кейінгі арнайы мәжілісте облыс 
әкімі Нұрлыбек Нәлібаев жауапты тұлғаларға өрт қауіпсіздігін қамтамасыз ету бойынша 
бірқатар тапсырма берді. 

- «Қызылорда облысы аумағында мемлекеттік орман қоры жерінің жалпы көлемі 7 
млн. гектар. Оның 3,8 млн. гектары орманды алқаптар. Жыл басынан бері орман қоры 
жерінің 42,9 гектарында 10 өрт оқиғасы тіркелген. Осы жылғы 15 шілдедегі Үкімет 
қаулысымен орман мекемелері мен табиғат қорғау ұйымдарына “Кәсіпкерлікті дамыту 
қоры” арқылы өрт сөндіру техникаларын лизингпен алуға 20 млрд. теңге қаралған. Бұл 
мақсатқа бюджеттен тиісті қаржы бөлінуде. Алайда, орман өрті азаймаған. Көп жағдайда 
азаматтар өз қажеттілігін көздеп өрт қояды, малға қолайлы жайылымдық ашып, егістікті 
қоршауға қада дайындайды. Осындай деректерді ашу үшін өткен жылы 21, биыл 5 жағдай 
бойынша полиция органдарына материалдар жолданған. Дегенмен, бүгінгі күнге дейін 
кінәлілер анықталған жоқ. 28 шілде күні Қазалы ауданы “Бозкөл”, “Тасарық”, “Қызылқұм” 
ауылдық округтеріне шекаралас “Тайкеткен” учаскесінде қураған қамыс жанған. Болған 
оқиға туралы мәліметті уақытылы жіберіңіздер. Бұл тапсырма қала және барлық аудан 
әкімдеріне қатысты», - деді Нұрлыбек Машбекұлы.

Аймақ басшысы синоптиктердің болжамы бойынша тамыз айында жоғары ауа 
температурасы сақталатынын, қалыпты құрғақшылық күтілетінін ескертіп, орман және 
дала өртінің алдын алуды тапсырды. Сондай-ақ, өрт қаупі жоғары кезеңде шалғайдағы 
елді мекендердегі өрт бекеттерінің жұмысын күшейту қажет.

Әкім тапсырмасы: Мәжіліс қорытындысымен Қызылорда қаласы және аудан 
әкімдеріне мемлекеттік өртке қарсы қызметі жоқ елді мекендердегі өрт сөндіру бекеттерін 
бейімделген ғимаратпен, қажетті құрал-жабдықтармен жарақтандыру тапсырылды. 
Облыстық табиғи ресурстар және табиғат пайдалануды реттеу басқармасы орман 
қоры жерлеріне жаңа минералдық жолақтар жүргізуді, ескі жолақтарды қайта қалпына 
келтіруді ұйымдастыруы тиіс. Өрт қаупі жоғары кезеңде орман шаруашылығына қарасты 
өрт сөндіру жасақтары күшейтілген режимде жұмыс жасауы қажет. Облыстық төтенше 
жағдайлар департаменті теміржол және автокөлік жолдарының бойына жаңа минералдық 
жолақтар жүргізуді, ескі жолақтарды қайта қалпына келтіруді бақылауға жауапты. 
Облыстық қоғамдық даму басқармасы төтенше жағдайлар департаментімен бірлесіп, 
қураған шөпті, қоқысты өртеуде қауіпсіздік талаптарын бұзғаны үшін қолданыстағы 
жауапкершілік туралы БАҚ-та кеңінен түсіндіруді ұйымдастыруы керек. Ал, облыстық 
полиция департаменті орман және алқаптарда болған өртке кінәлілерді жауапкершілікке 
тарту үшін тиісті шараларды қолға алады. 

ҚАДА үШІН өРТЕУГЕ 
БОЛМАйДЫ

ҚОЖАНИЯЗОвТЫ "ҚұРМЕТПЕН" 
ШЫҒАРЫП САЛДЫ

Облыс әкімі Нұрлыбек Нәлібаевтың 
төрағалығымен мәжіліс өтіп, онда ҚР 
Премьер-министрінің орынбасары Тамара 
Дүйсенованың Қызылорда облысына 
іссапары кезінде берілген тапсырмалардың 
орындалу барысы талқыланды. Жиынға 
жауапты сала басшылары қатысты, қала 
және аудан әкімдері онлайн байланыс 
арқылы қосылды. 

Аймақ басшысы берілген тапсырмалар 
бойынша атқарылған жұмыстардың есебін 
тыңдады.

- «Өңірімізге Тамара Қасымқызы 
арнайы келіп, мәжіліс өткізді. Іссапар 
қорытындысы бойынша қала, аудан 
әкімдеріне негізгі тұтыну тауарларының 
65 түрі бойынша көрсеткіштерді қалпына 
келтіру және жобалар ұсыну жөнінде 
тиісті тапсырмалар жүктелді. Өздеріңізге 
кемшіліктерді қалпына келтіруге үш күн 
уақыт берілді. Қала және аудан әкімдері, 
барлық жұмысты қатаң бақылауға алып, 
мерзімінде орындалуын қамтамасыз 

етіңіздер. Жүктелген тапсырмалар 
уақытында әрі тиянақты орындалуы тиіс», 
- деді Н.Нәлібаев.

Үкімет делегациясының Сыр 
еліне жұмыс сапары кезінде Тамара 
Дүйсенованың қатысуымен аймақтың даму 
қарқынына арналған жиын өтті. Жиында 
«Ауыл аманаты» жобасын жүзеге асыру 
және кәсіпкерлікті дамыту мәселелері 
талқыланды. «Ауыл аманаты» жобасының 
басты мақсаты - ауыл халқының әл-ауқатын 
жақсарту және әлеуметтік мәселелерін 
шешу. Жылдық 2,5 пайызбен берілетін 
жеңілдетілген несие азаматтарға идеяларын 
жүзеге асыруға, өз ісін ашуға және ауылдағы 
жұмыссыздықты азайтуға мүмкіндік берді. 
Аймаққа өткен жылы республикалық 
бюджеттен жобаны қаржыландыруға 3 
млрд. теңге бөлінсе, биыл 4 млрд. 600 млн. 
теңге қаржы қаралуда. Барлығы 411 жоба 
несиелендіріліп, ауылдың әлеуметтік-
экономикалық дамуына айрықша үлес 
қосты.

ТЕККЕ КЕЛІП КЕТПЕйДІ...

Облыс әкімі Нұрлыбек Нәлібаевтың 
төрағалығымен өткен мәжілісте ауылды 
дамыту тәжірибелеріне арналған респу-
бликалық семинар-кеңесті ұйымдастыру 
мәселелері талқыланды.

Аймақ басшысы тамыз айының 16-
17 күндері өңірге Ауыл шаруашылығы 
министрі Айдарбек Сапаров бастаған 
делегация келетінін хабарлады. Аймақта 
ведомство басшыларының, облыс әкімдері 
орынбасарларының, шаруа қожалықтары 
төрағаларының қатысуымен арнайы 
семинар-кеңес ұйымдастырылады. 

- «Семинар-кеңесте ауылды 
дамытудың озық тәжірибелері ортаға 
салы нады. Бұдан бөлек делегация 

өкіл дері Қызылорда қаласындағы 
жаңадан салынған нысандарды, ауыл 
шаруашылығына қатысты өндіріс 
орындарын аралайды. Дүр Оңғар, “Таң”, 
“Бесарық” ауылдарындағы жобалармен 
танысады. Нағи Ілиясов ауылында арнайы 
семинар-кеңес өтеді», - деді Нұрлыбек 
Машбекұлы.

Мәжілісте облыстық ауыл шаруа-
шылығы басқармасына делегацияның 
жұмыс сапарын ұйымдастырып, семи нарды 
жоғары деңгейде өткізу тапсырылды.

Мұнан бөлек жиында егін жинау 
маусымына дайындық талқыланып, 
өнімді уақытылы әрі ысырапсыз жинап 
алу жайы пысықталды.

РЕСПУБЛИКАЛЫҚ 
СЕМИНАР өТЕДІ

“ТАЗА ҚАЗАҚСТАННЫҢ” 
ЖАППАй СЕНБІЛІГІ

Президент кеңесшісі Ернар 
Баспаевтың төрағалығымен 
мәжіліс өтіп, онда «Жайлы 
мектеп» ұлттық жобасы мен 
«Таза Қазақстан» рес публикалық 
экологиялық акциясын ұйым
дастыру мәселелері талқыланды.

«Жайлы мектеп» ұлттық 
жобасымен облыста 12 300 
орынға арналған 21 мектеп салу 
жоспарланған. Биыл 6 900 орындық 
10 мектеп, алдағы жылы 5 400 
орындық 11 мектеп пайдалануға 
беріледі. Облыс әкімдігі оларға 
инфрақұрылым жеткізуге жергілікті 
бюджеттен 118,4 млн. теңге 
бөліп, жобасметалық құжаттары 
әзірленді, сараптаманың оң 
қорытындысы алынды. Инфра
құрылым жүргізуге жергілікті 
бюджеттен 1,7 млрд. теңге бөлініп, 
қазір 10 мектептегі құрылысмонтаж 
жұмыстары толық аяқталды. 
Биыл құрылысы басталатын 11 
мектептің жер телімдері белгіленіп, 
«Самұрық  Қазына Констракшн» 
акционерлік қоғамына наурыз 
айында табысталды.

Мемлекет басшысының бас
тамасымен қолға алынған «Таза 
Қазақстан» республикалық эко
логиялық акциясы бекітілген 
өңірлік ісшаралар жоспары 
бойынша жалғасын табуда. Акция 

басталғалы бері санитарлық 
тазарту, абаттандыру және көр
кейтукөгалдандыру бағытында 
ауқымды жұмыс атқарылды. Оған 
қатысушылар қоқыс қалдықтарын 
шығаруға, елді мекендердегі 
сквер лер мен парктерді, тарихи
мәдени ескерткіштерді, әлеуметтік, 
өнеркәсіп және бизнес нысандар 
аумағын, өзен, көл, су айдындарын, 
субұрқақтар мен арықтарды, 
аулалар мен көшелерді тазартуға 
біркісідей жұмылды. 

«Таза Қазақстан» онлайн 
плат формасында операторлар, 
модераторлар мен орындаушылар 
тұрғындардан түскен өтініштерді 
уақытылы қарап, жауабын беруде. 
Республикалық және жергілікті БАҚ
тардағы, әлеуметтік желілердегі 
жарияланымдар да көпшілікті ортақ 
істің аясына бірігуге үндейді.

«Таза Қазақстан» телеграм
боты бойынша жауапты тұлға
лар белгіленіп, түсіндірме 
жұмыстары жүргізілді. Қала, 
аудан әкімдіктерінде де жауапты 
орындаушылар бар.

Телеграмбот туралы ақпарат 
КСК, ОСИ, тұрғын үйлер мен 
квазимемлекеттік секторлардың, 
мекемелердің 12 мыңға жуық 
«Whatsapp», «Телеграм» чаттарына 
таратылды.

КЕҢЕСШІНІҢ МӘЖІЛІСІ

Қазақ  боксында  құлдырау  бар екенін көпшілік 
Токио Олим пиадасынан ертерек, 2018 жылы 
Джакартада өткен XVIII Азия ойындарынан 
кейін мойындай бастады. Индонезия астанасында 
қазақстандық былғары қолғап шеберлері 2 күмісті 
қана ғат тұтты. Ал оған дейін 2017 жылғы Азия 
чемпионатында Қазақстан құрамасы жалғыз «алтын» 
алғанда мамандар мұны бір реттік сәтсіздік деп 
бағалаған.

Бірақ содан бастап біздің боксшылар «алтынсыз» 
қайтуға  үйреніп  алды.  2021 жылғы Азия чем-
пионатында, 2021 жылғы Олимпиада ойындарында, 
2022 жылғы Азия ойындарында бас жүлде бұйырған 
жоқ. Азияда ғана емес, әлемдік деңгейде бокс дер-
жавасы саналатын Қазақстан құрамасы тығырыққа 
тірелгендей болды.

Джакартадағы сәтсіздіктен кейін құрамада өзгеріс 
болып, бас бапкер қызметіне команданы тоғыз жыл 
жаттықтырған Мырзағали Айтжановтың орнына 
Ғалымбек Кенжебаев тағайындалды. Кенжебаев ұзақ 
уақыт Қазақстан жастар құрамасын жаттықтырып, тәуір 
нәтиже көрсеткен. Бірақ ол бас команданы бұрынғы 
биігіне көтере алмады. Токиодағы «масқарадан» кейін 
оның орнын Қайрат Сатжанов басты. Бұл мамандар 
құраманы оң бағытқа бұра алған жоқ, 2023 жылдың 
басында құрама тізгінін Мырзағали Айтжанов қайта 
қолға алды.

Айтжанов қайта оралған соң Ташкентте өткен әлем 
чемпионатында 4 боксшымыз алтын медаль алып, көш 
түзелгендей көрінген. Бірақ 2023 жылы күзде өткен 
Азия ойындарында күрзі жұдырықты жігіттеріміз тағы 
жерге қарады. Қытайдан 1 күміс, 2 қола медальмен 
оралдық.

ҚұРАМА ОЛИМПИАДА 
«АЛТЫНЫНА» ЕМЕС, 

ЖОЛДАМАСЫНА ТАЛАСАДЫ
Париж Олимпиадасына бокстан Қазақстан 

құрамасы мың машақатпен барды. Азия ойын
дарында 1 лицензия ғана бұйырды, оған 
Қоңқабаев қол жеткізді. Қытайда финалға шыққан 
шеберлерге ғана жолдама берілді.

Ал биыл наурызда Италияның БустоАрсицио 
қаласында өткен іріктеу турнирінде ерлер 
құрамасы 5 жолдама жеңіп алды. Соңғы іріктеу 
мамырда Тайландтың Бангкок қаласында өтіп, 
Мұхаммедсабыр Базарбайұлы (63,5 келі) «соңғы 
автобусқа» әрең ілінді.

Бұдан бөлек, қыздар құрамасына 3 жолдама 

бұйырды. Яғни Париж төрінде 10 боксшымыз 
бақ сынауға мүмкіндік алған. Бірақ оның сегізі 
елге ерте қайтқанын жоғарыда жаздық. Төртеуі 
ширек финалда сүрінді. Демек, жүлденің ауылы 
әлі алыс, тіпті Токиодағы сәтсіздік қайталануы да 
әбден мүмкін. Өйткені мамандар өз салмағының 
басты фавориттері санаған 3 көшбасшымыз 
жарыс жолынан шығып қалды.

ПАРИЖДІ БАҒЫНДЫРА 
АЛАМЫЗ БА?

Қоңқабаев, Шымбергенов және Сабырханның 
жеңілісіне не себеп болды? Сөз жоқ, үздік бокс
шылар, шын шеберлер. Өздерін дәлелдеген, 
соңғы екеуі білдей әлем чемпионы. Қамшыбек те 
сан бәйгеде жүлде алған. Бұл жолы бәрі білгенінен 
жаңылды.

Жеңіліске төрешілерді айыптап жатқандар 
бар. Әсіресе әлеуметтік желідегі ағайын 
Мұхаммедсабыр мен Махмұдтың жеңілісіне 
сенбейді. Біз де бұл күдікті жоққа шығара 
алмаймыз. Өйткені кейінгі кездері бокстың 
басынан дау арылмай жүр. Төрешілердің бұра 
тартуы мен «бармақ басты, көз қыстылық» әлемдік 
аренада бұл спорттың беделін тым төмендетіп 
жіберді. Тіпті халықаралық Олимпиада комитеті 
боксты Олимпиада бағдарламасынан алып тастау 
мәселесін де көтерген.

ХОК боксты Олимпиада тізімінен сызбаса да, 
халықаралық әуесқой бокс ассоциациясын (IBA) 
шетке сырып тастады. Қазір Олимпиадаға іріктеу 
турнирлерін ХОК өзі ұйымдастырады, әр елдің 
бокс федерациясын IBA қатарынан шығуға үгіттеп 
жүр. Жақында Қазақстан ҰОКнің президенті 
Геннадий Головкин де осы мәселені көтеріп, 
ҚБФны IBAдан шығып, жаңадан құрылған World 
Boxing ұйымына өтуге шақырған.

Даңқты боксшы Головкин Олимпиада 
комитетіне басшы болып тағайындалған соң 
қауырт жұмыс істеп жатқандай көрінген. Қазақ 
боксын IBAдан шығуға үгіттеді, Олимпиада 
алдында АҚШқа барып, бокс шенділерімен 
жолығып қайтты. Қазір Парижде жүр. Осыған 
қарап, көпшілік Головкин беделін ортаға салып, 
қазақ спортшыларын әділетсіздіктен қорғайды деп 
үміттенген.

Бірақ Олимпиада аяқталмай  жатып, төре
шілерге наразылық туындап үлгерді. Жұрт 
Франция астанасында боксшыларымыздан 

бөлек, мергендеріміз, садақшыларымыз қиянатқа 
ұшырағанын айтып жүр. Бірақ төрешіліктің әділ 
болғанболмағанын алдағы уақытта мамандар 
айтады деп сенеміз.

Біздің құрамадағы екінші мәселе бокс
шыларымыз табанды емес. Әуесқойда жүріп 
бір турнирде жеңілсе, кәсіпқойға өтіп кетеді; 
кәсіпқойда жолы болмаса, әуесқойға қайтып 
келеді. Әлем чемпионы Бекзат Нұрдәулетов, 
Азия чемпиондары Бек Нұрмағамбет, Тұрсынбай 
Құлахмет және Абылайхан Жүсіпов, Әбілхан 
Аманқұл, Талғат Шәйкен сияқты талантты 
боксшыларымыз екі кеменің құйрығын ұстап, 
теңселіп қалды.

Бапкерлердің боксшы таңдаудағы қателігін де 
айта кеткен жөн. Біздің мамандар жас спортшыға 
дер кезінде мүмкіндік бермейді. Мысалы, қазіргі 
ерлер құрамасындағы ерлер арасындағы 7 
боксшының екеуі ғана бұған дейін Олимпиадаға 
қатысқан, ал қалған бесеуі дебютант. Токиоға 63 
келіде 34 жастағы Зәкір Сафиуллин, 91 келіде 32 
жастағы Василий Левит барды. Екеуі де бірінші 
айналымнан асқан жоқ.

Левит 2016 жылғы Олимпиаданың финалынан 
кейін нашар өнер көрсетіп жүрді. Азия және әлем 
чемпионатында жеңілді, тіпті нокаутпен ұтылған 
кездері болды. Бірақ бапкерлер оны соңғы сәтке 
дейін «сүйреді». Егер Токиоға 2018 жасөспірімдер 
Олимпиадасында топ жарған, 20 жастағы Айбек 
Оралбай барғанда кем дегенде тәжірибе жинап 
қайтар еді. Ал биыл Парижде пісіпжетілген, 
тәжірибелі боксшы ретінде бақ сынайтын еді. 
2019 жылы шілдеде Астанада өткен президент 
кубогында Оралбай Левитке лайықты қарсылас 
екенін көрсеткен.

Бокстан Бейжің Олимпиадасының чемпионы 
Бақыт Сәрсекбаев әлеуметтік желіде Париждегі 
сәтсіздік жайлы өз ойын айтты.

 Жігіттердің физикасы өте нашар. Екінші 
раундта демалыстары қиындап, рингте әрең жүр. 
Соққы аз,  сериялы соққы тіпті аз. Үш минутта 
қанша соқ қы жаудыруға болады! Физикалық  
дайындықпен айналысуға арнайы шақырылған 
кубалық маман қайда қарап жүр? Неге біздің 
боксшылардың  демі жетіспей жүр, үш раунд аяқта 
тұра  алмайды. Не істеп жүрсіңдер, шұбырып бәрің? 
Бірінші жекпежектен өте алмады деген не сұмдық! 
Әр боксшы лицензия алғаннан Олимпиадаға дейін 
неше жекпежек өткізді, практика бар ма? Мысалы, 
мен жарты жылда 22 ұрыс өткізген болатынмын. 

Бас бап керге айтар сөзім жоқ, тіпті, – деп күйіне 
жазды ол.

БИЛІК СПОРТТАН ұЛТТЫҚ 
ИДЕОЛОГИЯ ЖАСАУҒА ӘУЕС...

Қазақстан билігі жеке спортшының әлемдік 
аренада қол жеткізген жақсы нәтижесін бүкіл елдің 
жетістігі ретінде көрсетуге тырысады. Яғни жұртты 
спортшы Олимпиададан алтын медаль алса, елдің 
дамып жатқанының көрсеткіші дегенге сендіргісі 
келеді. 30 жылға жалғасқан осы ұранның әсерінен 
халық спортқа спорт ретінде емес, ұлттық идеология 
ретінде қарайтын болған. Салдарынан көпшілік 
спортшылардың шебер өнерінен ләззат алуды емес, 
қалайда жеңуді мақсат тұтады, ал спортшы жеңілсе, 
сырт айналып, топырақ шашуға дайын тұрады.

Күні кешеге дейін әр қазақтың кеудесінде кіндік 
Азияның көшбасшысымыз деген «тәкаппарлық» 
бар еді. Бірақ оңтүстіктегі көршіміз Өзбекстан 
спорттағы жүйені дұрыстап, жемқорлықты 
жойғаны сол еді, Қазақстанды шаң қаптырып кетті. 
Олар кейінгі 2 Азия ойындарында және Токио 
Олимпиадасында жалпы командалық есепте 
бізден әлдеқайда жоғары орналасты.

Оның үстіне Ташкент Қазақстан сияқты 
легионер шақырып, бір сәттік жеңіске жетуі емес, 
өз ұландарын ұлықтауды жөн көреді. Бұл спортты 
дамытудың жолы даурығып доллар шашу емес 
екенін анық көрсетті. Ақша мен саясаттың әсері 
жүрген жерде спорттың көрер күні даурықпа 
ұрандар мен жең ұшынан жалғасқан жемқорлық 
қана болады.

Билікке «спортшының жеке жетістігін – елдің 
жеңісі» деген ұран не үшін керек? Әрине, халықтың 
назарын елдегі әлеуметтік мәселелерден спортқа 
аударып, көптің көңілін аулау үшін қажет. Өйткені 
біздің елде спортшыларымыз Олимпиададан 10 
«алтын» алса, биліктің бар кемшілігін кешіріп, 
төбесіне көтеруге дайын адамдар аз емес.

Ал әлемде, керісінше, спорттық жарыстарға 
қызығушылық төмендеп бара жатқан көрінеді. 
Кейінгі кезде Олимпиада ойындарын өткізуге ынта 
танытатын мемлекет азайып кетіпті. Жарысты 
қабылдауға ешкім құлық танытпағандықтан, ХОК 
алдағы жылдары арнайы бір қаланы таңдап, 
Олимпиада өткізу жөнінде келісімшарт ұсынады. 
Тіпті бұдан кейінгі Олимпиадалардың бәрі бір 
қалада өтуі мүмкін екен... 

Бетті дайындағын: Мұхаммедшах КАЮП

Сырдария ауданы  соңғы жылдары 
бұрынғысынан да көркейіп, сұлуланып 
келеді. Өткен жылы «үлгілі елді 
мекен» кон  кур сында I орынға лайық 
болған «Бесарық» ауылының бүгінде 
әлеуеті артқан. Әлеуметтік нысандар 
жаңарып, ажары айшықты, гүлденіп, 
көркейген ауыл өңірдегі өзге елді 
мекендерге үлгі. Сондайақ Мемлекет 
басшысының Сыр бойына ресми 
сапары кезінде өзі бар ып, оң бағасын 
берген Нағи ілиясов ауылы да елімізге 
танымал ауылдардың бірегейі. Ауылға 
барған адам оның кескінкелбетіне таң 
қалады десек артық айтқандық болмас. 
Тіпті ауданға қарас ты ауылдардың 
тұрғындары демалуға, серуендеуге, 
бала ларын қыдыртуға осы ауылды 
қол ай лы көретіндігі артық айтқандық 
емес.  

  Ауданда бірқатар маңызы бар  игі 
істер атқарылып, күрмеуі шешілмеген 
түйткілді мәселелер де жылданжылға 
оң шешімін табуда. жолдар мен жол 
тораптары жөндеуден өтуде. Бұдан 
бөлек санитарлық тазарту, көркейту
көгалдандыру жұмыстары да өз дең
гейінде атқарылып келеді. Аяқ су мәсе
лесі де оң шешімін табуда.

Жер бетінің қайсыбір дамушы елі 
болмасын әуелі ауыл шаруашылығы 
мен ауылдарды көркейту жұмыстарына 
ден қойып, солардың тамырына қан 
жүгіртуге күш салады. Өйткені бұқара 
халық үшін өмір сүруге қолайлы орта 
қалыптастырмай дамудың даңғыл 
жолына түсу мүмкін емес. Бұл тұрғыда 
жас мемлекетіміздің бүгінге дейін жеткен 
жетістігі ұшан-теңіз. Осы мақсаттың 
ұшқынымен тазарып, көркейіп келе 
жатқан Қызылорда облысына қарасты   
Сырдария ауданында да ауқымды жобалар 
атқарылып жатқанын айта кеткен жөн. 

Мемлекет басшысының тапсыр ма 
сына сәйкес, әр ауданауылды дамы
ту қолға алынып, тұрғындардың өмір 
сапасын жақсартуға байланысты 
жұмыс  тар атқарылуда. 

Өткен аптада Сырдария ауданының 
әкімі Берік Сәрменбаев жыл басынан 
бері атқарылған жұмыс жайын баян
дап, өңірлік коммуникациялар қыз
меті нің ақпарат алаңында брифинг 
берді. 
САНИТАРЛЫҚ ТАЗАЛЫҚ – 

САУЛЫҚ КЕПІЛІ
«Тазалық – табалдырықтан бастала-

ды» деген тәмсілді негізге алар 
болсақ, өңірдің де тазалығы  ең әуелі 
өзіміз тұратын жерден басталатынын 
ұғынамыз. Сол себептен қала, аудан 
ішінің көріктенуі тазалыққа тікелей 
байланысты. Ал Сырдарияның шырайы 
артып, айналасының гүлденуі бүгінде 
аудан әкімдігінің тікелей назарында.  
Аудан орталығында «Тереңөзек таза-
лығы» мекемесімен санитарлық тазар ту, 
көркейту және көгалдандыру жұмыс-
тары күнделікті жүр гізілуде. Оның 
барысында көшелер қоқыстардан таза-
рып, аялдамалар сырланып, ағаштар 
әктелуде. Көшелерге су себіліп, тазалық 

жұмыс тары жүргізілуде. Туған жердің 
көркейіп, гүлденуі әрбір тұрғынға 
тікелей байланысты. Аталған мекеме 
кенттің тазалығын қамтамасыз ету мақ-
сатында тындырымды тірліктер атқа рып, 
өндірістік кәсіпорындар мен жеке тұрғын 
үйлердің қоқыстарын таза лауда. Оған қоса 
кенттің гүлденуі үшін кент аумағында 
тұрақты түрде сенбілік шаралары кең 
көлемде өткізіліп келеді. Бұр үрдіс жыл 
сайын өз жалғасын тауып күні бүгінге 
дейін дәстүрге айналған. Ал оған барлық 
мемлекеттік мекемелер мен кәсіпорындар 
атсалысуда.

КөКТЕГЕН МЕКЕН  
КөПТЕГЕН КөҢІЛДІ ҚУАНТАДЫ

«Ағаш ек, гүл ек, туған жерді түлет» 
деп дана халқымыз бекер айтпаса керек-
ті. Көгалданып, көктеген мекеннің жанға 
жайлылық сыйлайтыны белгілі емес пе? 
Әрине, біздің өңір – құрғақшылықтың 
мекені. Десек те, оны көгалдандырып, 
жасыл желекке айналдыру өзіміздің 
қолы мызда. Бұл өзекті тақырып аудан 
орталығы Тереңөзек кенті әкімдігінің 
де назарынан тыс қалған емес. Қазірдің 
өзінде аудан айналасында көркейту-
көгалдандыру жұмыстары жүр гі зіліп, 
кент іші гүлденуде. 

- «Ауыл – ел бесігі» бағдарламасымен 
құны 174 млн. теңгеге Тереңөзек 
кентіндегі Аманкелді Иманов көшесі 
бойындағы көпқабатты тұрғын үйлер 
ауласын абат тан дыру жұмыстары 
жүргізілуде. Осы ның аясында 15 
көпқабатты тұрғын үй аулаларының жол-
дары асфальтталып, спорт алаңы, балалар 
ойын алаңы, демалыс орындарын орнату 
жұмыстары жүргізілуде. Сондай-ақ, 
аудандық бюджеттен бөлінген 461 млн. 
теңгеге аудан орталығында «Тағзым» 
алаңы қайта жаңғыртудан өткі зілуде, 
«Жастар аллеясы» және 6 көшеге жаяу 
жүргіншілер жолы салынуда.  Ауданға 
бюджеттен тыс көздерден де қаражат тарту 
жұмыстары жүргізілуде. Атап айтқанда, 
демеушілікпен 452 млн. теңге инвестиция 
тартылды. Оның ішінде, 66 млн. теңгеге 
жоба-сметалық құжаттар әзірленді, 340,7 
млн. теңгеге инфрақұрылымды дамыту 

жұмыстары атқарылса, 45 млн. теңгеге 
абат тандыру және әлеуметтік көмектер 
көрсетілді,-деді аудан әкімі. 

ЖОЛ ЖұМЫСЫ ДА МОЛ
«Жолдың жайын жүрген білер». Рас. 

Бұл тақырып – әлі күнге дейін өзектілігін 
жойған емес. Әлем елдерін былай 
қойғанда, еліміздің өзінде жол мәселесі 
– өзекті тақы рыптардың бірі болып отыр. 

- Жол құрылысы саласында да ау-
қымды жұмыстар жүргізілуде. Аудан да 
178 шақырым жолға жөндеу жұмыстары 
жүргізіліп, аудандық маңызы бар жол-
дардың жағдайы айтарлықтай жақсарды. 
Тереңөзек кентінде 7 көше, Қоғалыкөл 
ауылында 6 көше, С.Сейфуллин ауылында 

6 көше, Бесарық ауылында 4 көше, Қалжан 
ахун елді мекенінде 1 көше жөндеуден 
өткізілді. Бұл жұмыстар ауданның инфра-
құрылымын жақсартуға бағытталған 
және тұрғындардың жүріп-тұруын жеңіл-
детті,-деді Б.Сәрменбаев.

Ауданның экономикалық дамуында 
оң тенденция қалыптасқан. Өнеркәсіп 
және өңдеу өнеркәсібі салаларында 
айтар лықтай өсім байқалады. Өнеркәсіп 
өнімінің көлемі өткен жылмен салыс-
тырғанда бірнеше есеге артты. Өңдеу 
өнеркәсібінің де көлемі едәуір ұлғайып, 
ауданның экономикасында маңызды 
рөл атқарды. Инвестициялар көлемі де 
айтарлықтай өсіп, аудан экономикасына 
салынған қаражат көлемі көңіл қуантады. 

Ауданның бюджеті жыл басында 
бекітілген көлемнен айтарлықтай 
ұлғайып, 15,4 миллиард теңгеге 
жетті. Бұл қаржылар әлеуметтік және 
инфрақұрылымдық жобаларды жүзеге 
асы руға бағытталған. Мемлекеттік 
бағдарламалар аясында көптеген жобалар 
қаржыландырылып, ауданның дамуына 
оң әсерін тигізді.

Сырдария ауданы ауыл шаруашылығы 
саласында да елеулі жетістіктерге қол 
жеткізді. Мұнда 34 мың гектардан астам 
жерге ауыл шаруашылығы дақылдары 
орна ластырылып, оның ішінде сыр 
салысының көлемі 21 852 гектарды 
құрады. Бұл көрсеткіш өткен жылмен 

салыстырғанда айтарлықтай өсімді көр-
сетеді. Мүйізді ірі қара, жылқы және 
құс саны да айтарлықтай артты. Ауыл 
шаруашылығы өнімдерінің жалпы көлемі 
2,7 миллиард теңгеге жетті, ол өткен 
жылмен салыстырғанда 2,5 пайызға 
артқан. Суды үнемдеу және тиімді 
пайдалану мақсатында аудан бойынша 13 
шаруашылық құрылымы 31 дана заманауи 
лазерлік жер тегістегіш техникасымен 
3340 гектар жерге тегістеу жұмыстарын 
жүргізді. Сондай-ақ жаңбырлатып суару 
әдісімен 40 гектар жерге күнбағыс, 10 
гектар жерге жүгері, 50 гектарға бақша 
дақылдарын орналастырып, күтіп 
баптауда.

Ауданда тозығы жеткен электр желі-
лерін жаңарту жұмыстары да қарқынды 
жүргізілуде. «Ауыл – ел бесігі» бағдар-
ламасы аясында бірнеше ауылдық елді 
мекендердің электрмен жабдықтау жұмыс-
тары аяқталды. Мысалы, Шаған ауыл-
ын дағы электр желілерімен жабдықтау 
жұмыстары толық аяқталса, Қалжан 
ахун елді мекенінде жұмыстар басталды. 
С.Сейфуллин және А.Тоқмағанбетов 
елді мекендерін электрмен жабдықтауға 
бюд жеттік өтінімдер ұсынылды. Аудан 
тұрғындары орталықтандырылған ауыз 
сумен толық қамтамасыз етілген. Деген-
мен, ауыз су жүйелерінің тозығы жетуіне 
бай ланысты қайта жаңғырту жұмыстары 
да жүргізілуде. «Қуатты өңірлер – ел 
дамуының драйвері» және «Ауыл – ел 
бесігі» бағдарламалары аясында 9,8 шақы-
рым ауыз су құбырлары жаңартылуда.

Тұрғын үйлер мен әлеуметтік 
нысандар саласында да көптеген жұмыс-
тар атқа рылуда. Ауданда 2 көпқабатты 
тұрғын үйді қайта жаңғырту жұмыстары, 
1 Мәдениет үйін күрделі жөндеуден 
өткізу, 4 әлеуметтік нысанға газ отыны 
қазандығын орнату және балалар ойын 
алаңдарын салу жұмыстары жүргізілді. 
Халықтың әлеуметтік жағынан осал 
топтарына арналған арендалық тұрғын 
үйлер сатып алу үшін 1 миллиард 484,6 
миллион теңге бөлінді. Бұл үйлер жыл 
аяғына дейін салынып, мұқтаж аза-
маттарға табысталады.

- Сырдария  ауданында шағын және орта 
кәсіпкерлікті дамыту тұрақты назарда. 
Ауданда 2803 шағын және орта кәсіпкерлік 
субъектілері тіркеліп, олардың көпшілігі 
белсенді түрде жұмыс істеуде. Биылғы 
бірінші жартыжылдықта 16,7 миллиард 
теңгенің өнімі өндіріліп, өткен жылдың 
сәйкес кезеңімен салыстырғанда айтар-
лықтай өсім байқалды. Мемлекеттік 
және өңірлік бағдарламалар аясында 
құны 3 миллиард теңгені құрайтын 249 
жобаға қаржылай қолдау көрсетілуде. 
Мысалы, «ҚазАгроҚаржы» акционерлік 
қоғамының Қызылорда филиалы арқылы 
808 миллион теңгеге ауыл шаруашылық 
техникалары мен құрал-жабдықтар алы-
нды. «Аграрлық несие корпорациясы» 
арқылы «Іскер» бағдарламасы бойынша 
2,3 миллиард теңге нің жобалары 
қаржыландырылды, – деді аудан әкімі.

Денсаулық сақтау саласы да жылдан 
жылға дамып келеді. Тереңөзек кентіндегі 
аудандық аурухананың кәріз станциясы 

және паллиативтік медициналық көмек 
көр сету ғимараты күрделі жөндеуден 
өткізі луде. Аманкелді ауылдық дәрігерлік 
амбулаториясы да күрделі жөндеуден өтіп 
жатыр. Ауданға 6 жаңа санитарлық автокөлік 
беріліп, медициналық қызмет көрсету сапасы 
артты. Денсаулық сақтау саласын жақсарту 
мақсатында респу бликалық бюджеттен 
бөлінген қаражат есебінен бірқатар жобалар 
жүзеге асырылуда.

Әлеуметтік салаларда да оң серпін бар. 
Ауданда 52 білім беру ұйымы жұмыс істейді, 
оның ішінде 5 инновациялық мектеп-лицей 
бар. Аз қам тылған отбасылардың балалары 
100% ыстық тамақпен қамтылған. «Жайлы 
мектеп» ұлттық жобасы аясында аудан 
орталығында 300 орындық жаңа мектеп 
құрылысы басталады. Бұл жоба мектеп 
инфрақұрылымын жақсартып, балалардың 
сапалы білім алуына мүмкіндік береді.

Брифинг соңында аудан әкімі БАҚ 
өкілдері қойған сұраққа жауап берді.

- жыл басында аудан тұрғын
дары Тереңөзек кентіндегі Н.ілиясов 
көшесіне жаяу жүргіншілер жолын 
салу туралы мәселе көтерген бола
тын. Аудан әкімдігі сол сауалға бай
ланысты «Тереңөзек кентінде бірінші 
кезекте мектеп, балабақша және басқа 
да әлеуметтік нысандар орналасқан 
Ғ.Мұратбаев, Д.Қонаев, ж.Құттыбаев, 
р.Алшынбаев, жеңістің 50 жылдығы, 
Қазақ, Ә.Тәжібаев, А.Абдулпаттаев 
және Қ.Бөдеев көшелеріне жаяу 
жүргін шілер жолын салуға жобалар 
әзірленіп, облыстық бюджеттен қаржы
ландырылуға ұсынылды деді. Сонымен 
қатар, өзіңіз атап өткен Н.ілиясов 
және Д.Керейтбаев, О.Мәлібаев, 
А.Әлиакбаров, Н.Бердіқұлов көше
леріне тротуар салуға жобалар 
демеушілікпен әзірленуде. Бұл 
көшелерге жаяу жүргіншілер жолын 
салу кезеңкезеңімен жүзеге асырыл
атын болады» деп жауап берген. 
Айтылған мәселенің бүгінгі жайкүйін 
сұрағанымызда, биыл 6 көшеге ғана 
жаяу жүргіншілер жолы салынып жат
қанын білдік. 

- Бұл мәселеге келсек, бірінші кезек-
те мектеп, балабақша және басқа да 
әлеуметтік нысандар орналасқан «Жеңістің 
50 жылдығы», «Д.Қонаев», «Қ.Бөдеев», 
«Р.Алшынбаев», «Ж.Құттыбаев» т.б. көше-
ге жаяу жүргіншілер жолы салынып 
жатыр. Қалған көшелердің жоба-сметалық 
құжат тарын келер жылы облыстық 
бюджетке ұсынамыз. Әр мәселені кезек-кезе-
гімен шеше береміз, – деді аудан басшысы

Сырдария ауданының соң-
ғы  алты айдағы даму қарқыны аудан -
ның әлеу  меттік-экономикалық жағ-
дай  ын нығай туға бағытталған көп-
те ген жобалардың сәтті жүзеге 
асқанын көрсетеді. Аудан әкімі 
Берік Әбдіғаппарұлы басшылығымен 
атқа рыл ған бұл жұмыстар аудан тұрғын-
дарының болашағына деген сенімін 
нығайта түседі. Алдағы уақытта да 
аудан әкімдігі инфрақұрылымды дамыту 
және тұрғындардың тұрмыс жағдайын 
жақсарту бағытындағы жұмыстарды 
жалғастыра береді. Оған сеніміміз мол. 

қала болмаса да қалаға ұқсатып бақ...

қазақ боксы нокдаунға түсті?...

- «Жаңа оқу жылы қарсаңында 
мемлекеттік қолдауға мұқтаж бала-
ларға материалдық және әлеуметтік 
көмек көрсетілуге тиіс. Биыл 500 
мыңнан астам бала үшін бюджеттен 
22 млрд. теңгеден астам бюджет 
қаражат қаралған. Әкімдіктер мектеп 
формасы мен керек-жарақтарды 
сатып алу үшін қаражаттың ата-
аналарға уақтылы жіберілуін 
қамтамасыз ету керек», — деді Олжас 
Бектенов. 

Сондайақ ПремьерМинистр 1 
қыр күйектен бастап бастауыш сынып 
оқушылары мен әлеуметтік осал 
санаттағы балалар, жалпы 1,7 млн 
оқушы тегін тамақпен қамтылады деді. 
Мектептерде тегін тамақтандыру үшін 
әкімдіктер қажетті қаражат бөлген.

Осы уақытқа дейін бірқатар 
мектептерінде асхана жоқ Атырау, 
Түркістан, Жамбыл облыстарының 
әкімдіктеріне тамақтану сапасын және 
санитариялықэпидемиологиялық 
қауіпсіздіктің қамтамасыз етілуін 
ерекше бақылауға алуды тапсырды. 

Оқуағарту министріне барлық 
мектептердің оқулықпен толық қам
тамасыз етілуін бақылауда ұстау 
тапсырылды.

Премьер-Министр Олжас Бектен-
ов тің төрағалығымен өткен үкімет 
отырысында еліміздегі білім беру 
мекемелерінің жаңа оқу жылына 
дайындық мәселесі қаралды. Оқу-
ағарту министрі Ғани Бейсембаев 
пен Ғылым және Жоғары білім 
министрі Саясат Нұрбек атқарылып 
жатқан жұмыстар туралы, Ішкі істер 
министрі Ержан Сәденов білім беру 
нысандарындағы қауіпсіздіктің ағ-
ым дағы жағдайы туралы баяндады. 
Сондай-ақ жекелеген өңір әкімдері 
тыңдалды.

Биылғы жаңа оқу жылында 
3,9 млн оқушы мектепке барады, 
оның 360 мыңға жуығы бірінші 
сынып оқушылары. 1 қыркүйекке 
қарай 61 жаңа мектеп пайдалануға 
жоспарланған. Жалпы, жоспарға 
сәйкес, 536 мың оқушыға арналған 
302 жаңа мектеп ашылады.

Жаңа оқу жылына дайындық 
барысы қаралған жиында Үкімет бас
шысы бірқатар өңірлерде кейбір оқу 
орындарының дайындығы алаң
даушылық туғызып отырғанын айтты. 
Мәселен, жаңа оқу жылына дейін 
үлгермей қалу қаупі жоғары білім 
ошақтарының жетеуі Ақтөбе облысында 
екен.

- «Құрылыс жұмыстары негізсіз 
созылып кетті. Осы бағытта барлық 
күш-жігерді біріктіріп, нысан-
дардың белгіленген мерзімде тап-
сырылуын қамтамасыз ету қажет. 
Сондай-ақ тамыз айында күрделі 
жөндеу жұмыстарының барлығы 
аяқталуға тиіс. Алайда, 18 мектепте 
жоспарланған жұмыстардың 30%-
ы ғана орындалған. Бұл Қара-
ғанды, Солтүстік Қазақстан және 
ұлытау облыстарына қатысты. 
Аталған өңірлер шұғыл шаралар 
қабылдамаса болмайды. Балалар 
таза әрі ыңғайлы кабинеттерде білім 
алуы үшін оқу процесі басталғанға 

дейін жөндеу жұмыстарын аяқ-
таңыздар. Сонымен қатар оқу 
жылы басталғанша, физика, химия, 
биология, робототехника бойынша 
мыңға жуық пәндік кабинет сатып 
алынуы керек. өңір әкімдіктері Оқу-
ағарту министрлігімен бірлесіп, 
барлық мектептерде заманауи пән-
дік кабинеттер ашу үшін кешенді 
жаңғырту жұмыстарын уақтылы 
қамтамасыз етуі қажет. Бұл жұмысқа 
салғырт қарауға болмайды», — деп 
атап өтті Олжас Бектенов.

Үкімет отырысында білім беру 
ұйымдарындағы қауіпсіздік мәселесі 
де жанжақты талқыланды. Биыл 
2 655 нысан тексеріліп, 1 мыңнан 
астам бұзушылық анықталды. 
Құқық қорғау органдары арқылы 
95 млн. теңгеге айыппұл салынып, 
340 басшы жауапкершілікке 
тартылды. Бүгінде көптеген білім 
беру ұйымы бейнебақылаумен 
100% жабдықталған, алайда жеке 
құрылымдар каме раларының тек 
55%ы Жедел басқару орталығына 
шығарылған. Ең нашар жағдай 
Жамбыл, Шығыс Қазақстан облыстары 
мен Алматы қаласында қалыптасқан.

Жеке нысандардың 85%ы дабыл 
түймелерімен қамтамасыз етілген. 
Шығыс Қазақстан, Атырау, Маңғыстау 
облыстары дабыл түймелерімен ең аз 
қамтылған аймақтар қатарында. 700
ден астам адамнан тұратын білім беру 
нысандары: радиобайланыс құрал
дары, қызметтік қарулары, жедел 
мобилді топтары бар лицензияланған 
күзет ұйымдарын тартуы тиіс. Алайда,  
жекелеген нысандарда күзетшілердің 
көбі – қарапайым вахтерлер мен зей
неткерлер.

- «өңір әкімдері білім беру 
ұйымдарын лицензияланған кү-
зет пен, турникеттермен, жедел 
басқару орталықтарына қосылған 
камералармен жабдықтауы қажет. 
Ішкі істер министрлігі осы бағытта 
тексерулерді жалғастырсын. 1 
қыркүйекке қарай қауіпсіздік жүйе-
лерімен жабдықтау үлесін 90%-ға 
дейін қамтамасыз етіп, жыл соңына 
дейін 100%-ға жеткізу керек», — деп 
Үкімет басшысы атап өтті.

Үкімет басшысы сондай – ақ осы 
жиында мектептердің, колледждер 
мен жоғары оқу орындарының жұ
мы сын жаңа бәсекелестік деңгейге 
шығаруды тапсырды.

 - «Әртүрлі салаларда балалардың 
ізденіс, зерттеу жұмыстарына деген 
қызығушылығын анықтау, білім 
берудің барлық деңгейлерінде 
олардың қабілеттерін барынша 
дамы ту маңызды. Мектептер мен 
колледждердің және жоғары оқу 
орындары базасында студенттер 
мен оқытушылардың жетекшілігімен 
оқушылар өздерінің болашақ ин-
женерлік идеяларын жүзеге асыра 
алатын, әртүрлі бұйымдар мен 
бөлшектерді құрастыруды және 
дайындауды үйренетін жалпыға 
бірдей қолжетімді үйірмелер, 
техникалық шығармашылық 
орта  лықтарын құру керек. Білім 
берудің барлық сатыларында сапа 

бойынша жаңа талаптар белгіленуі 
қажет. Орта білім саласында жайлы 
мектептер дамуға ықпал ететін 
«негізгі стандарт» болуы тиіс. 
Басқа мектептерді олардың дең-
гейіне бейімдеп, реновациялау 
қажет. Ал жоғары білім беруге 
келетін болсақ, ұлттық жоғары 
оқу орындарымыз бен жетекші 
шетелдік университеттердің 
филиалдары бағыт беріп отыруға 
тиіс», — деді Олжас Бектенов.

Жаңа оқу жылы қарсаңында 
жатақханалардағы орын тапшылығы 
мәселесіне де назар аударылды. Пре
мьерМинистр сырттан келген бірде
бір студент баспанасыз қалмауы керек 
екенін атап өтті. 

Осы жиында баяндама жасаған 
Оқу – ағарту Министрінің айтуынша, 
бүгінгі таңда өңірлерде оқулықтармен 
қамтамасыз ету көрсеткіші 90% 
құрайды. 20 тамызға дейін барлық 
оқулықтар өңірлерге жеткізіледі.

- «Әкімдіктер тарапынан тегін 
тамақтандыруды ұйымдастыру 
үшін қажетті қаражат бөлініп отыр 
Яғни, 1 қыркүйектен бастап 1,7 млн 
оқушы тегін тамақтанатын болады. 
Бұл көрсеткіш өткен жылмен 
салыстырғанда 100 мың балаға 
артық. Жыл сайын әлеуметтік 
осал санаттағы отбасыларға көмек 
көрсетіліп келеді. Биыл 510 мың 
бала мектепке дайындалу үшін 
тиісті көмекпен қамтылды. Осы 
мақсатта жергілікті бюджеттен 
22,6 млрд. теңге қарастырылған». 
Бұл министр Ғани Бейсембаевтың 
мәлімдемесі.

Бүгінгі таңда республика бойынша 
7 859 мектеп бар болса, оның 6387сі 
жақсы жағдайда екен.

- «Дегенмен аймақтарда күрделі 
жөндеуді қажет ететін әлі де 1290 
мектеп бар. Әсіресе, Жамбыл, 
Павлодар, Ақмола және Түркістан 
облыстарында ең үлкен қажеттілік 
байқалады», — дейді министр.

Қолайлы орта құру мақсатында 
күрделі жөндеу жұмыстары жүргізіліп 
жатқан 280 мектептің  222 мектептегі 
күрделі жөндеу жұмысы оқу жылының 
басына  дейін аяқталуы тиіс. 

Министрлік жүргізген мониторинг 
шеңберінде Қарағанды, Алматы 
облысы, СҚО мен ШҚО және Алматы 
қаласында 15 нысанды күрделі жөндеу 
мерзімдерінің бұзылу тәуекелдері 
анықталды. 

Жаппай су тасқыны салдарынан 
барлығы 40 білім беру нысаны (11 
балабақша, 22 мектеп, 7 қосымша 
білім беру нысаны) зардап шекті. 
Қалпына келтіру жұмыстары 5 
нысан бойынша аяқталды. 16 нысан 
бойынша жұмыстар жүргізілуде. 
Сонымен қатар 19 нысан бойынша 
тәуекелдер бар.    

«Жайлы мектеп» ұлттық жобасын 
іске асыру аясында салынып жатқан 
мектептердің 20сы мерзімінен 
бұрын биылғы 20 тамызға дейін іске 
қосылады. Жалпы, 2024 жылы 536,0 
мың жаңа оқушы орнына арналған 
302 мектепті пайдалануға беру 
жоспарлануда. 

Биыл 1383 робототехника, химия, 
биология, физика, STEM  пәндік 
кабинеттерін сатып алу жоспарланған. 
Дегенмен, Алматы, БҚО, Қостанай 
және Ұлытау облыстарында жос
пардың орындалмау қаупі бар.

Сондайақ шағын қалаларда, аудан 
орталықтарында және ауылдарда 
7 бағыт бойынша 1000 мектепті 
жаңғырту жоспарлануда. 

Әр өңірде ауыл мектептерін жаң
ғырту көрсеткіштері бойынша бекітілді. 
Алматы, Атырау, Павлодар, Түркістан, 
Абай және Ұлытау облыстарында 
орындалмауы мүмкін.

Мемлекет басшысының мектеп
терді жоғары жылдамдықты 
интернетпен қамту жөніндегі тап
сыр масына сәйкес, Оқуағарту 
министрлігі, Цифрлық даму, 
инновациялар және аэроғарыш 
өнеркәсібі министрлігімен бірлесіп 
жыл басынан мектептерде жоғары 
жылдамдықты интернетпен қамту 
бойынша жаңа талаптар қойылды. 
Казір, мектептердегі интернет сапасы 
2023 жылдың басындағы 19%дан 
2024 жылы 90%ға артты. Бұл жұмыс 
одан ары жалғасын табуда.  

- «Қазіргі уақытта Starlink спут-
никтері 1 879 мектептің 1 731-де 
орнатылған. 137 шекара маңындағы 
мектептерде цифрлық даму, инно-
вациялар және аэро ғарыш өнеркәсібі 
министрлігі терминалдарды жан-
дандыру жұмы сын жүргізуде. 
Дегенмен, Жамбыл, ШҚО, Атырау, 
Павлодар, Түркістан, БҚО және ұлытау 
облыстарының әкімдіктері интернет 
жылдамдығы төмен мектептердегі 
мәселелерді тезірек шешуі тиіс», — 
дейді Ғ. Бейсембаев.    

Мемлекеттің басым міндеті бала
лардың қауіпсіздігін қамтамасыз ету 
және олардың құқықтарын қорғау 
болып қала береді. 

Өртке қарсы және терроризмге 
қарсы қауіпсіздікті қамтамасыз ету, 
дабыл түймесінің, бейнебақылау 
жүйесінің, турникеттердің және 
лицен зияланған күзеттің міндетті 
болуы жөніндегі талаптар күшейтілді. 
Алғашқы рет білім беру ұйымдарын 
қауіпсіздік жүйелерімен барынша 
жарақтандыру қамтамасыз етілді. Ол 
үшін жергілікті атқарушы органдардың 
20242025 жылдарға арналған өңірлік 
жоспарлары бекітілді.

Лицензияланған күзет агент
тіктерімен жасалған шарттар мәселесі 
бойынша, қазіргі уақытта мемлекеттік 
мектептердің 72%ы осы бағытта 
жұмыс жүргізген. 

Мектептердің 87%ы дабыл түйме
лерімен жабдықталған. 

Турникеттерді орнату мектеп
тердің 62%ында жүргізген.

Мектептердің 70%ы ішкі істер 
органдарының Жедел басқару орта
лықтарына қосылған. 

Білім беру ұйымдары маңындағы 
жол инфрақұрылымының қауіпсіздігін 
арттыруға баса назар аударылады. 

- «Жоспар аясында 1873 жаяу 
жүргіншілер өткелін, оның ішінде 
бағдаршаммен реттелетін 563 
жаб дықтау, 1800 жасанды жол 

бұзушылықтарын, 20 мыңнан астам 
жаяу жүргіншілер қоршауын, 15 
мыңнан астам жол белгісі, 2 400 
автотұрақты орнату жоспарланған. 
Бүгінгі таңда жоспарға сәйкес 70% 
орындалды. Дегенмен, Атырау, БҚО, 
Қостанай облыстарында жұмыстар 
төмен қарқында жүргізілуде», — деп 
мәлімдеді Оқуағарту министрі Ғани 
Бейсембаев.

Мемлекет басшысының тапсыр
масы бойынша техникалық және 
кәсіптік білім беру жүйесінде 
мемлекеттік тапсырысты ұлғайту 
бойынша 145 мың грант бөлінді, оның 
65%ы техникалық мамандықтарға 
бағытталған. Сондайақ 1 қыркүйектен 
бастап колледж студенттерінің 
стипендиясы өткен жылғы деңгейден 
50%ға ұлғаяды.   

- «Талдау нәтижелері өңірлерде 
қаладан тыс келген колледж сту-
денттері жатақханалардағы орын-
дармен жеткіліксіз қамтамасыз 
етілгенін көрсетіп отыр. Бұл Алматы 
қаласы, Астана және Ақмола,  СҚО, 
Алматы облыстары, аталған 
аймақтарда жатақхана деген 
тапшылық байқалады», — дейді 
министр.

Бұл тұрғыда, техникалық 
және кәсіптік білім беру 
ұйымдары әкімдіктермен, бизнес
қоғамдастықпен бір лесіп, басқа 
қаладан  келген студенттерді 
жатақ ханалардағы орын дармен 
қамтамасыз ету жөніндегі жұмысты 
жаңа жатақханаларды салу, сондай
ақ, баламалы тәсілдерді ескере 
отырып, жалғастыру қажет.

Үкімет отырысын қорытындылай 
келе Үкімет басшысы Олжас Бектенов 
білім беру инфрақұрылымының 
және бүкіл оқу процесінің жаңа оқу 
жылына толық әзірлігін қамтамасыз 
етудің маңызды екенін баса айтты. 
Пайдалануға берілгеннен кейін мек
тептерді бала қабылдауға дайындау 
үшін де үлкен жұмыс атқарылатыны 
атап өтілді. Ғимараттарға, оқу 
қабинеттеріне, асханаларға қойыла
тын барлық қауіпсіздік шарттарын, 
сани тариялық – эпидемиологиялық 
және өртке қарсы талаптарды орындау 
қажет. 

Премьер – Министр мектептерді 
жылдамдығы жоғары интернетпен 
қамтамасыз етіп, пәндік кабинеттерді, 
зерт ханалар мен спорт залдарын 
жабдықтауды тапсырды. Сонымен 
қатар бұл – тек “Жайлы мектеп” ұлттық 
жобасына ғана емес, барлық білім 
беру нысандарына қатысты қойылып 
отырған талап.

 “Өңір әкімдері білім беру 
ұйымдарын лицензиялаған күз
ет пен, турниктермен, жедел 
басқару орталықтарына қосыл ған 
камералармен жабдықтауы қажет. 
Ішкі істер министрлігі осы бағытта 
тексерулерді жалғастырсын. 1 
қыркүйекке қарай қауіпсіздік жүйе
лерімен жабдықтау үлесін 90%ға 
дейін қамтамасыз етіп, жыл соңына 
дейін 100%ға жеткізу керек” – деп 
жергілікті әкімдерге де қатаң тапсырма 
берді.

Үкімет пен әкім

Жаңа оқу Жылына 
дайынбыз ба?

Жаңа оқу жылына дайындық 
барысын пысықтаған  Үкімет оты
рысынан кейін қала әкімі Нұржан 
Сәбитұлы жаңа оқу жылына дайындық 
барысын пысықтап, жауапты мекеме 
басшыларына тиісті тапсырмалар берді.

Мәжілісте қалалық білім бөлімінің 
басшысы Жанат Сәдуақасова биыл

ғы жылы қаладағы 52 мектепке 
ағымдағы, 5 мектепке күрделі жөндеу 
жұмыстары жүргізіліп жатқандығын, 
жаңа оқу жылында 6 560 бүлдіршіннің 
1ші сыныпқа қабылданатындығын 
хабарлады.

Қала әкімі Нұржан Сәбитұлы 
тиісті сала басшыларына білім беру 

ұйымдарындағы жөндеу жұмыс
тарының жаңа оқу жылына дейін 
мерзімінде және сапалы орындалуын 
тапсырды. Сонымен қатар мектептер 
жанындағы жол қауіпсіздігін ерекше 
бақылауға алып, «Мектепке 
жол» акциясын жоғары деңгейде 
ұйымдастыруды жүктеді.

Қазақстан Республикасының 
білім беру мекемелерінде аймақ
тың әлеуметтікэкономикалық 
дамуын айқындайтын өңірге 
қажетті мамандықтар бойынша 
(еңбек ресурстар балансына 
сәйкес) әлеуметтік тұрғыдан 
халықтың осал топтарынан 
шыққан мектеп бітірушілерге 
облыс әкімінің гранттары бөлінді. 

Оның ішінде Қызылорда 
қаласы және қалаға қарасты 
кенттер мен ауылдық округтердегі 
орта мектеп бітірушілеріне педа
гогикалық, техникалық, ауыл 
шаруашылығы, қызмет көрсету, 
энергетика салалары бойынша 
бакалавр академиялық дәре
жесінде мамандарды дай
ын дауға 40 грант, жалпы 
медицинаға 8 грант бөлінді.

Қала бойынша үміткерлерден 
құжаттар қаладағы Мұратбаев 
көшесі № 1Д ғимаратта орна
ласқан Қызылорда қалалық 
жұмыспен қамту және әлеуметтік 
бағдарламалар бөлімі арқылы 
615 тамыз аралығында қаб
ылдануда.

Бөлімге келіп толық ақпарат 
алуға болады. Байланыс теле
фондары: 400797.

ҚАЛАДА ГРАНТ БөЛІНІП 
ЖАТЫР

Аз ғана уақыттан соң кезекті жаңа оқу жылы басталады. 
Сондықтан да оқушылардың сапалы білім алуына қолайлы 
жағдай жасау үшін Қазалы ауданындағы барлық білім беру 
ұйымдары жаңа оқу жылына дайын болуы тиіс.

Бұл маңызды мәселе аудан әкімі Мейрамбек 
Шермағанбеттің төрағалығымен өткен мәжілісте қаралып, 
дайындық жұмыстары пысықталды. Күн тәртібіндегі 
мәселеге байланысты аудандық білім бөлімінің басшысы 
Әділхан Жөлекешов баяндама жасап, атқарылып жатқан 
жұмыстарды баяндады.

Аудан әкімі алдымен бүгінде аудандағы бірнеше 
мектептің басшысыз отырғандығын, бос тұрған орындарға 
тезірек мектеп директорларын тағайындау қажеттігін айтты. 
Сондайақ білім ошақтарының қысқы жылу беру маусымына 
дайындық жүргізіп, жаңа оқу жылын аудандағы барлық 
мемлекеттік балабақшалар мен мектептер ешқандай 
кедергісіз бастауы қажеттігін де баса айтты. 

Соған сәйкес аудандық білім бөлімі, полиция бөлімі, 

төтенше жағдайлар бөлімі мен аудандық санитарлық
эпидемиологиялық бақылау басқармасы басшыларына 
«Мектепке жол» дәстүрлі республикалық акциясына 
жергілікті кәсіпкерлерді тарта отырып, шараны тиімді әрі 
сапалы ұйымдастыру, білім беру ұйымдарындағы дабыл 
қондырғыларының және өртке қарсы жүйелердің талапқа сай 
екенін тексеру, мектептердің ас мәзіріне толығымен тексеру 
жүргізу, тиісті учаскелік полиция инспекторлары өздерінің 
аумақтары бойынша барлық білім беру нысандарының 
қауіпсіздігін қадағалау сынды бірқатар тапсырмалар жүктеді.

Жиын соңында аудан басшысы жауапты сала 
басшыларына Жанқожа батыр ауылында «Жайлы мектеп» 
ұлттық жобасы аясында салынып жатқан 300 орындық 
мектеп құрылысын қатаң бақылауда ұстап, құрылыс 
жұмыстарын өз мерзімінде аяқтауды тапсырды. 

Сонымен қатар білім беру ұйымдарының тазалық 
мәселесіне тоқталып, тазалыққа байланысты орын алған 
кемшіліктерді дереу қалпына келтіруді ескертті.

Директорлары жоқ 
мектептер бар

Кітапхана
Сөйтіп, Ағанас батыр, осылайша, ғай-

ыптың ісімен тірі қалды, Бұл ойрат пен 
қырғыздың мейірімі түскеннен емес, әлде-
бір реттеуші құдырет оны ажалдан әдейі 
қағып тұр еді. Бірақ олар қартты жәйдан-
жәй қоя бере салған жок, үй сыртындағы 
мамағашқа арқанмен танып, байлап кетті. 
Онымен де қоймай, Атамкұл:

- Бәлем, найманнан кегімді бір алдым 
ба!? Енді мына сен де - бір, мына тұрған 
қу ағаш та – бір. Екеуің де енді бүр жарып 
көк темейсіңдер. Бұдан былай найман деген 
ел өшеді жер бетінен! - деп ат үстінде айбат 
шегіп, масайрай күлді.

Осы кезде бұлардың қасына астындағы 
атын танаулатып, қарасақалды бір қырғыз 
шауып келді.

- Байеке, жылқы жок. Қанша шарла-
сақ та жылқыны таппадық. Кім де болса, 
біздің сыбысымызды естіген бойда алыс 
бір жаққа айдап әкеткен секілді,- деді ол 
Атам кұлға қарап.

-  Айдап кетсе, атасының көрі! Жылқы-
ны жол-жөнекей Арғын-қарлық тардан 
алар  мыз, - деді көңілі өсіп, шалқып тұрған 

Атам құл. - Сарбаздарға хабарла, тез атқа 
қонсын!

-  Басқа малды қайтеміз? Өзге түліктерді 
айтам...

-  Қой айдап жүретін уақыт жоқ. Түйе 
мен сиыр көрінсе тастамай ала жүріңдер!

Осылайша, қарақшылардың келгені 
қандай жасырын, қандай суыт болса, кетуі 
одан да тез болды. Әлде маңайдағы көрші 
тайпалардан сескенді ме, ірі қара малды 
ай дап, қолдарына түскен тәуір заттарды 
аттарына теңдеп алды да, сол күні кешке 
қарай ізімқайым жоғалды.

Жау кеткен соң ауылда калған әйелдер 
байлаудағы Ақсопы кәрияны босатып алып, 
өлі-тіріні түгендей бастаған. Еркек кіндік 
түгелге жуық харап болыпты. Найзаға 
шаншылған, басы кесілген... Ауыл маңы 
жайрап жатыр. Өңі тәуір қыз-келіншектің 
де біразын олжалап кеткен көрінеді. Үйулі 
жатқан күзем жүннін астынан Ақсопының 
кенже келіні Ақсұлу шықты бір мезгілде. 
Бет-аузына күйе жағып, үстіне сауыншы 
күңнің шоқпытын киіп алыпты. Тағы бір 
елеусіз жатқан түйе жабуының астынан 
Ақсопының қазір көзі тірі, кіші әйелі 
Таңшолпан бәйбіше табылды. Есі шығып, 
мәңгіріп қалған қаралы жұртқа енді солар 
ие болды.

Ақсопының кенже ұлы Тоқпанның келін-
шегі, қоңырат қызы Ақсұлу бұл ауыл ға өткен 
күзде ғана келін боп түсіп еді. Адам ның бағы 
жанбаса не шара, ойрат-қырғыздың қанды 
жорығында жиырма екі жасар Тоқпан жау 
қолынан мерт болып, Ақсұлу жесір қалды. Ең 
өкінішті жері, Тоқ паннан тұяқ қалмады. Жау 
сүренін ести сала отауынан атып шыққан 
жас батыр белдеуде таңасып тұрған бәсіресін 
міне салып, «қайт-қайттап» қарсы шапқан. 
Әуел де ол бұл келгендер таяу маңдағы 
барым  ташылардың бірі ме деп ойлаған-ды. 
Ол нағыз аямас жаудың қолына түскенін 
қор шауда қалғанда бір-ақ білді. Жалтаруға 
болмай қалды. Жаугершілікте қолға түсіп, 
осы ауылдың түйесін бағып жүретін бір 
кәрі ойрат болушы еді, сол: «Ақсопының 
кен жесі Тоқпан деген осы» деп қолма-қол 
ұстап берді. Сөйтсе, бұлар осы ауыл дағы 
жат жұрттық малшы-жалшымен күні бұрын 
астыртын астасып, әбден дайын далып келген 
жау көрінеді. Ойрат нояны Байыр Мөңке 
әй-шайға қараған жоқ, сауыт сыз тұрған 
Тоқпанға сол арада найза сұғып үлгірді...

Азынаған азалы жоқтау бір аптаға дейін 
толастаған жоқ. Ауылда тірі қалған малшы-
жалшы, қатын-қалаш бас кұрап, өліктерді 
арулап жерледі. Ауыл сыртындағы қоңыр 
дөң бірден қабіртанға айналды. Жал-
ғыз Ақсопының ауылы ғана емес, осы 
төңіректе отырған Найман қоныстары тү-
гел осы кепті киіпті. Күні бұрын сырттай 
санап, тізімдеп алғандай, ата баласынан 
еш кім тірі қалмаған. Малшы-жалшы, құл-
құтан ғана бұғып қалса керек. Арада тағы 
бір апта өткенде, жылқышылармен бірге 
анада қалың жылқыны жау көзіне түсірмей 
айдап кеткен Елтай оралды ауылға. Олар 
жау сүренін ести сала, өрістегі жылқыны 
Қалбаның ұры сай, құйқалы қойнауына 
түсіріп әкеткен екен, содан оралған беті. 
Елтай Ақсопының қызынан туған жиен. 
Сол бір азаматтың тірі қалғанына да шүкір-
шілік. Жылқы - қашанда көшпенді елдің 
қанаты ғой. Жау телімінде кетпей аман 
қалған мың жылқы қансыраған елдің еңсе-
сін әжептәуір көтеріп тастады.

Атыс-шабысы, аттан-айғайы мол, 
со нау ХІҮ ғасырда адамдардың өмір 
мен өлім, ажал мен қаза туралы түсінігі 
қазіргіден мүлде басқаша болатын. Ат 
ауыз   дығымен су ішкен, ерлер етігімен су 
кешкен жаугершілік заман ғой ол. Шапқын, 
қырғын, босқын дегендер ешкімге таң 
емес, жылара болып тұратын. «Үйде туып, 
түзде өлген ерлерде арман бар ма екен» дей 
тұғын, ер-азамат отбасында омалуды ар 
санай тын кез. Соғыста мерт болғандарды 
тірі қалған туыстары жоқтайтын, қай-
ғыра тын, бірақ бір жолата күйреп кет-
пейтін. Ақсопыға қарасты ауылдар да 

ауыр кайғыдан қабырғалары қайысқанмен, 
сынғ ан жоқ, көтеріп кетті. Бұл жолы да 
өлім ді өмір жеңді. Марқұмдардың жетісін, 
қырқын өткізген соң, әркім өз тірлігіне 
кіріскен.

Әрине, өлгеннің артынан өлмек жоқ, 
тірі кісі тіршілігін жасайды қашанда. Ішер 
ас, киер киім уайым емес, уайым - басқада. 
Ендігі мәселе: Найман ұлысы алдағы 
уақытта өзін сақтап қала ма, жоқ па? Әл-
де ордасы ойрандалған соң, өз алдына ел 
болу дан қалып, көрші тайпаларға жұт-
ылып кете ме деген сұраққа тіреліп тұр. 
Мәселе адам санының азайғанында емес, 
орталық ұйытқы әулеттің құрып кету інде. 
Қырық темірдің қылауындай, онан-мұнан 
құралған тексіз тобыр халық болып жар ыт-
пайды. Өз алдына ел болу үшін, орда иесі 
- ұйытқы керек. Қазір найманда ата бала-
сынан ұлысқа ұйытқы болатын бір ғана 
адам қалды. Ол-бұрынғы тайпа көсемі, 
бұл күнде жасы тоқсанға таяған Ақсопы-
Ағанас батыр. Оның көзі жұмылған күні 
найманды ешкім де ел санатына қоспайды. 
Мал-жанын телімге түсіріп, тал түсте 

талап әкетуі мүмкін. Ондай ниет қазірдің 
өзінде-ак арғын мен керейдің атқа мінген 
шонжарларының аузынан естіле бастаған. 
Біреулері сырттай Ақсопыға қарасты малды 
түгендесе, екінші біреулері жесір қалган 
Ақсұлудай аруға сөз салуды шығарған.

Қалай болған күнде де, дәл қазір Ақсопы 
шаң ырағын кұлатуға болмайтын еді. 
Ақсопының құлауы - найман тайпасының 
бір жола құрып бітуі деген сөз. Ең қиыны, 
әулет жалғаспайды. Көшпенділер ұғымын-
да тайпа дегеніміз - жесір әйелдердің, 
немесе онан-мұнан кездейсоқ құрылған 
мал шы-жалшының тобы емес, текті атадан 
тара ған, қаны бір адамдардың бірлестігі. 
Ендеше, көз алдында наймандай ежелгі 
тай паның құрып кетуіне жол беруге бола 
ма?!

Оның үстіне, анада қанішер Атам-
құлдың: «айтпақшы, сендер хан тұкы мы 
екенсіңдер-ау» деп кекетуі жайдан-жай 
емес, Ақсопы - шын мәнінде, хан тұқымы. 
Найманның арыдан келе жатқан асыл тегі, 
түп нәсілі. Шыңғысханнан бұрын Найман 
елін өз ұлдары: Иналғы Білге хаған мен 
Таян хандар билегені жұртка мәлім. Олар-
дың тұсында терістік Азияда Найман 
еліне пара-пар келетін ешкім болған жоқ. 
Рас, кейін мұрагерлердің алауыздығынан 
хандық екіге бөлініп кетті. Елдің Хангай 
мен Алтай арасындағы шығыс бөлігін 
қағанның үлкен ұлы Байбұқа-Таян хан 
билесе, батыстағы Барқытбел (Тарбағатай) 
өңірі екінші ұл Бұйрық ханның құзырында 
болды. Сөйтіп, «бөлінгенді бөрі жейді» 
деген дей, кейін екеуі де айласы асқан 
Шыңғысханға жем болды. Алдымен қоны-
сы жақын Таян хан, сонаң соң Бұйрық 
хан тізе бүкті. Таян ханның ұлы Күшілік 
Шың ғыс ханға қарсы ұдайы он бес жыл 
соғысқан екен, ақыры ол да жеңіліс тауып, 
мерт болды.

Аксопы - сол Бұйрык ханның неме-
ресі. Бұйрықтан - Айбас, одан - Ағанас. 
Шыңғысхан жорығы кезінде, наймандар 
тары  дай шашылып, батысқа ауғанда, 
Бұйрыққа қарасты біраз ауылдар Барқыт-
белдің сай-саласында қала берген. Бұрын-
ғыдай орталарынан хан сайламаса да, 
асыл текті хан әулеті деп, басында Айбас-
тың, кейін Ағанастың төңірегіне топ тала 
бастаған. Сонымен, наймандар біресе 
Жошы ның үлкен ұлы Орда Еженге, біресе 
Жошының бесінші ұлы Шайбанига қарап, 
тиісті алман-салығын төлеп жүріп жатқан-
ды. Ағанас бір кезде өзіне қарасты найман 
мыңдығымен талай жорыққа қатысып, 
ұлысқа аты жайылған батыр еді. Енді, міне, 
шау тартқан шағында хандарға қажеті бол-
май, қайдағы бір ойрат пен қырғыздан таяқ 
жеп, қан қақсап қалған түрі мынау.

Жесір келін Ақсұлу қазір ауыр ойдың 
құрсауында. Дүниеде не жаман десеңіз, 
бүкіл бір елдің еркексіз калғаны жаман 
екен. Бұрын ер-азамат атқаратын қатты-
қайрым шаруаны қазір әйелдер тындырған 
болады. Бірақ еркектің ісіндей қайдан 
болсын. «Алтын басты әйелден бақыр бас-
ты еркек артық» дегенді бұрынғылар тегін 
айтты дейсін бе. Бұрын байының қадірін 
бірде білсе, бірде білмей келген қатындар 
енді еркектің басқан ізіне зар боп калды. 
Күні кеше «байым мені сабайды» деп мұң 
шағатын шүйке бастар қазір күйеуінің 
қамшысын сағынып жүр... Мұндай 
итқорлықпен бұл ел қанша жерге барады? 
Қатын байсыз, ел иесіз қалған соң, жетім-
же сір жұртты кім басынбайды, кім оңай 
олжа еткісі келмейді?!

Ақсұлудың басындағы мұң мен зар 
мұнымен бітпейді. Ол қазір әйел ғана 
емес, азамат орнында ойлайтын бол ған. 
Ең бастысы, асыл текті найман нәсілін 
қалай жалғауға болады? Баяғы Иналғы 
Білге хағанның, Байбұқа ханның, одан 
қала берсе Бұйрық пен Күшілік хандардың 
шаңы рағын кім ұстап қалады? Солар ға 
мұрагер болатын бір еркек кіндік табыл-
мағаны ма? Ата тағына мұрагер болу 
үшін, қалайда бөрік киген еркек керек. Ұл 

таба тын қатын көп-ау, бірақ таптыратын 
бай жоқ. Бай болғанда, жәй бауырынан 
саритын әлдекім емес, найманның таза 
қанды нәсілі керек, Қазір бұл елде ондай 
адам біреу ғана. Оның өзі - жасы тоқсанға 
таяған Ақсопы. Ақсақалдың ең жас деген 
тоқалы Таңшолпанның өзі алпыстан асып 
кетті. Бұл қарттардан енді не қайыр? 
Батырдың бойында сарқыншақ қуат 
болғанның өзінде, алпыстағы әйелі бала 
туып жарытпайды. Сонда не істеу керек? 
Әлде қарт батырды үлбіреген жас кызға 
қосып, бағын сынап көрсе ме екен? Қалай 
болғанда да, қолдағы жалғыз мүмкіндік сол 
ғана. Тіпті, одан өзге үміт те жоқ екен-ау!

Осы ойға берік бекіген Ақсұлу сол 
күн нен бастап, атасының әр қадамын 
аңди бастады. Былай барлап қараса, атасы 
жығыла кеткелі тұрған өлмелі шал емес, 
Әлі күнге дейін атқа өзі мінеді, ауыл-
үйге өзі кіріп шығады. Қолындағы аса 
таяқт ы да жәй сәнге ұстайтын тәрізді. 
Қан ша дегенмен, хан тұқымы-ақсүйек 
емес пе, әр қимылынан ірілік, бекзадалық 
мен мұндалап көрініп тұр... Ақсұлу бір 

күні дәрет алатын құмған апарған болып, 
атасының дәрет сындырған жеріне 
бажайлап көз салған. Дәреті құмдауыт 
жерді ойып түсіп, кәдімгідей көпіршіп 
жатыр. Кемеңгер келін осы көріністен-ақ 
ой түйіп үлгерді. «Шүкір, атамыздың әлі 
де бір ұрпақтық қауқары бар екен» деген, 
бірден тәуекелге бел байлап. Демек, қартқа 
қыз айттырғаннан басқа амал жоқ.

Қазір қай ауылға барсаң да, азамат аз, 
әйел көп. Жаугершілік заманның бір белгісі 
осы. Әйткенмен, кызы бардың - назы бар. 
Тоқсандағы картқа кім әлпештеген ардағын 
ұстата кояр дейсің. Тіпті, «бұл кай мазағың» 
деп біреулердің шамдануы да мүмкін ғой. 
Артыңнан еретін пыш-пыш өсегі каншама. 
Мұндайда сені түсінетін, жанашыр адам 
керек. Таяу маңдағы қарлық пен қосшыға 
сыр ашып, табасына қалар жайы жоқ. Ең 
дұрысы -шалғайда жатқан өзінің төркіні 
қоңыраттар. Анада өзінің әкесі бастатқан 
бір топ адам Ақсопыға, ел-жұртқа көңіл 
айтып, келіп қайтқан. Қайғыларына 
ортақтасып, шын жанашырлық танытқан. 
Ақсұлудын әкесі Тайлақ батыр мен Ақсопы 
баяғыда бір жорықта танысып, өзара құда 
болған ғой. Ол кезде Тоқпан төртте, Ақсұлу 
бір жаста екен. Сондағы сыйластықтары 
әлі күнге дейін үзілген жоқ. Басына іс 
түсіп, мынадай ауыр қазаға ұшырап 
жатқанда, сарысүйек кұдасын далаға 
тастап кетпес. Найманға Ақсұлудай аруды 
қиған ел тағы бір қызын қияр. Ұмытпаса, 
сол ауылда желкілдеп бойжете бастаған 
қыздар баршылық. Ендеше, Ақсұлу 
төркініне барады да, сол сіңлірінің біріне 
кұда түседі...

III
Мүсінші Барақ романды осы араға дейін 

оқып келді де, одан ары оқуға дәті шыдамай 
орнынан тұрып кетті. Әр тарау сайын 
аялдап, көңілін демдеп алмаса болатын 
емес. Жалпы, мұндай шығарманы бастан-
аяқ сыдыртып оқуға болмайды. Көңілге 
тоқып, рухын бойға сіңіру керек. Мұнда 
жазылғандар – жәй сөз, жалаң оқиға емес, 
бойында тылсым күші бар, аруақпен астас-
қан ерекше дүние. Осы романды бастап 
оқығаннан бері өз бойына әлде бір қуаттың 
шым-шымдап еніп жатқанын сезеді.

Романдағы басты тұлға – сөз жоқ, 
Ақсұлу. Ел басына күн туғанда ұлысқа ие 
болып, болашақ ұрпақ қамын ойлаған ке-
мең гер де данышпан басшы - сол әйел. 
Мұндай қайраткерлік өзге халықтарда 
кездесе бермейді. Ал осындай дара тұлға-
ның асқақ бейнесін болашақ монументте 
қалай сомдауға болады? Егер Ақсұлу-Ана 
тұлғасын қоспасыз жеке тұрғызса, қазір 
Еуропаның әр қаласында бой созған «Отан-
Ана» монументінің көшірмесі боп калуы 
да мүмкін-ау. Оның үстіне, қарт батыр 
Ақсопы мен жас ару Қызенейді Ақсұлудан 
бөліп тастауға тағы болмайды. Бұлар - 
халық ұғымында ажырамас бейнелер. 
Роман авторы да мәселеге осылай қараған.

Осындай сан - салалы ойлармен басы 
қатқан Барақ кабинетінде байыз таппай 
жүрген-ді. Кенет үстел үстінде жатқан 
ұялы телефоны әндетіп қоя берді. Телефон 
шалған - әйелі Гулбаһрам. Төмендегі ше-
бер ханадан соғып тұр. Көп кешікпей бұл 
адамдар төсекте жатып, қасындағы әйелі-
мен телефон арқылы сөйлесетін шығар.

- Әй, сен төмен түсем деп едің ғой. 
Ұмытып кеткен жоқсың ба? - дейді әйелі 
тықақтап.

- Иә, не боп қалды?
- Келсейші, ақылдасатьш шаруа бар.
Барақ үстіне жұмыс киімін іле салып, 

солай қарай емпеңдеді. Қос қабатты кең 
қора-жайдың оң жақ қанатында жапсырлас 
салынған шеберханасы бар. Төбесіне 
түйе бойламайтын заңғар. Аттылы-жаяу 
талай тас мүсіндер осында жасалып, қазақ 
даласының түкпір-түкпіріне жол тартады. 

Заказ көп. Әйелі Гүлбаһрам да – мүсінші. 
Екі жақтап істегенде де үлгере алмай 
жатады. Шеберхана іші қашанғы әдетінше 
қоқырсып жатыр. Илеген балшық, үйілген 
цемент. Мүсін соғатын ағаш тұғырлар. 
Қабырға толы неше алуан фото-суреттер. 
Мұнда бүгін де жұмыс кызып жатыр екен. 
Гүлбаһрам ағаш тұғырдағы әлде бір сұл-
баға балшық баттап, гипс жапсырып әуреге 
түсуде. Осында практикада жүрген екі 
студенттің бірі арамем ағаш кесіп, екіншісі 
саз-балшық илеп жатыр.

Барақ әйелінің қасына келіп, бір сәт 
оның жұмысына сырттай қарап тұрды. 
Гүлбаһрам енді-енді адам бейнесіне көше 
бастаған сұлбаның мойнына, бетіне, 
құлағының түбіне саз-балшықты бат-
тап жапсырады да, сәл шегініп кетіп, 
әлгіге тесіле қарап тұрып қалады. Біресе 
қасындағы үлкейтілген фотаға үңіледі.

-  Қарашы, мынадан бірдеңе шығатын 
ба? - деді әріптес әйелі қасына келген күй-
еуі не наздана назар салып.

-  Кешегі тірі натурадан кейін адам 
кейпіне келіп қапты, - деп, Барақ екі қолы 
былғаныш әйелін ту сыртынан құшақтап, 
желке шашы бұрқыраған аппақ мойыннан 
иіскеді. - Сен натурщикті тағы бір мәрте 
шақыр. Фото-суреті қанша дәл болғанымен 
тірі бейнедей әсер туғызбайды.

-  «Мен әкемнен аумай қалғанмын. 
Мүсін маған ұқсаса жетеді» дейді баласы.

- Онда, соның өзінен көшір де қой. 
Әкесі екеуіне ортақ ескерткіш болады, - 
деп Барақ қарқылдап күлді.

-  Ол тағы не айтты дейсін ғой: 
«Әкемнің орден-медалы түгел көрінсін» 
дейді. Мен «Еңбек ерінің» алтын жұлдызы 
жетеді десем, көнбейді.

-  Көнеді, - деді Барақ. - Келесі келгенде 
маған жолықтыршы, мен оған түсіндірейін.

Бұл - кезінде ұзақ жыл совхоз дирек-
торы болып, «Еңбек ері» атанған адамның 
мүсіні. Баласы бай, бизнесмен. Мына 
ескерткіш-мүсінді қазір әкесінің атымен 
аталатын ауылға апарып орнатпақ. Басқа 
жұмыстары бастан асып жатса да, ақысын 
асыра төлейтін болған соң амалсыз алып 
еді. Әсіресе, ақшаға қызыққан – Гүлбаһрам. 
Енді, міне «киіз кімдікі болса

- білек соныкі» дегендей, ақ білегін 
балшыққа малып, тұрған тұрысы-мынау.

Біздің қазекең ана бір жылдары 
атасына ас беріп, ат шаптыру жарысын 
қыз дырып еді, қазір жаппай ескерткіш 
орнату науқанына көшіпті. Қай ауданға 
барсаң да, саңырауқұлақтай қаптаған 
ескерткіштер. Бейіт басына қоятыны бар, 
мектеп пен кеңсе алдына, орталық алаңға 
қоятыны бар, жыл сайын көбейтіп келеді. 
Бұл, әрине, мүсіншілерге жаман емес, 
қазір мүсіншілердің қойын-қонышы толған 
ақша. Жаман жағы, талғам төмендеп 
барады. Аты белгілі, дипломды мүсіншілер 
жетіспейді де, жәй орта білімді, әуесқой 
біреулер де заказ қабылдап, ескерткішті 
соға беретін болды.

- Ертең жоқ, арғы күні натуршік 
баласын шақыртам, - деді әйелі Барақтың 
ойын бөліп. - Баласының көңіліне келіп 
жүрмесін, онымен сен де бір уақ жұмыс 
істесейші.

Заказ қабылдаған - сен, мәдениетке 
еңбегі сіңген қайраткер - сен. Маған 
солардың көңілі толмай жур-ау деймін.

-  Ал сені осал деп кім айтты? - деп Барақ 
әйелін еркелетіп. - Өзің - қайраткердің 
қатынысың, жоғары білімді мүсіншісің. 
Және мұндай халтураның талайын қолдан 
өткергенсін...

- Қарай гөр, өзі халтурамен айна-
лыспайтындай! -деді Гүлбаһрам өкпелеген 
түр байқатып.

-   Ойнап  айтам.   Натуршігін  келген 
күні  маған айтарсың, - деді Барақ. Ал мен 
өз халтурама кеттім.

Соны айтып, шеберхананың екінші 
жағына бет алған. Мұнда, ағаш тұғырда 
тағы бір шала біткен мүсін тұр. Бұл да - бір 
белгісіз батырдың сұлбасы. Қай заманда, 
кіммен соғысып батыр атанғаны анық емес. 
Ұрпақтарының айтуынша, жоңғарға қарсы 
соғыста асқан ерлік көрсеткен деседі. Бірақ, 
не тарихи жырларда, не мұрағатта аты-
жөні кездеспейді. Алдағы жылы батырдың 
туғанына 300 жыл толады екен. Соған орай 
ұрпақтары ат шаптырып, той жасамақ. 
Белгісіз батырдың туған-өлген жылын да, 
елге сіңірген еңбегін де анықтаған кісі жок. 
Әйтеуір баласы бай болса, оның бабасы 
міндетті түрде батыр боп шығады. Қазіргі 
бастықтардың көбісі сол батырдың елінен 
болса керек. Бұлар үшін конкурстан өту, 
ескерткішті жоғарғы жаққа бекіттіру де 
түк емес, барады да таңба бастырып алып 
шығады.

Ел-жұртқа белгісіз батыр болған соң, 
Барақ та мүсінді қалай сомдаймын деп 
бәлендей бас қатырған жоқ. Бес қаруын 
асынған қазақ батырының типтік бейнесін 
жасаған. Бабаларының түр-сипатын ұрпақ-
тары да білмейтін көрінеді. Оларға әйтеуір 
қолына найза ұстап, сауыт кигеи батыр 
болса жетіп жатыр. Бір жолы тапсырыс 
беріп, ақша төлеген мырзаға:

-  Өзіңіз ешкінің асығындай шәкене 
жігіт екенсіз. Араларыңда бабасына тарт-
қан батыр тұлғалы біреу бар ма? Болса 
ертіп келіңізші, мен кейбір белгілерін 
түсіріп алайын, деген-ді.

Арада екі-үш күн өткенде, ауылда 
тракторшы боп жүрген бір дәуді ертіп 
келіпті. Кезінде палуанға түскен дейді. 
Бірақ спорттық қалыптан мүлде алыстап, 
ішіп кеткені көрініп тұр. Беті табақтай, 
мұрны қызыл күреңденіп, бөртіп кеткен. 
Қысқасы, 18-ғасыр қазағына ұқсайтын бір 
жері болсашы.

-   Батыр   бабаға   біреу   ұқсаса,   мен   

ұқсайтын» шығармын - дейді өзі сонысына 
қарамай.

Барақ сыр берген жоқ, қағазға эскиз 
жасаған болып, бірер сағат айналдырып, 
батырдың ұрпағын жолға салды. Сонан 
кейін ешкімді әурелеген жоқ. Белгісіз қазақ 
батырының сұлбасын өзінше долбарлап 
соға берді. Ақша не істетпейді, бәрі де 
күн көрістің қамы. Бұл ескерткіштің әлі де 
он шақты күндік жұмысы бар, сонан соң 
гипс қалпына салып, қоладан құюға апара 
беруге болады. Ол бүгін де бір-екі сағат 
жұмыс істеп, мүсінді әлі де өңдей түсем 
бе деп ойлаған. Бірақ ештемеге қолы барар 
емес, есіл-дерті - оқып жаткан кітапта.

Сол күні кеште ол жазушы Айжарыққа 
телефон соқты.

- Айеке, сау-саламатсыз ба?
-  Шүкір...
- Барақ деген ініңіз ғой, баяғы.
-  Көріп тұрмын. Мен бір қауырт жұмыс 

үстінде отыр едім. Не шаруа?
- Түк те шаруам жоқ. Сіз - ұлы жазу-

шысыз, Айеке! Жәй, соны айтайын деп..
Айжарық қарқылдап күлді.
- Апырай, ә... оны қайдан біліп қойдың?
- Білдік қой. Мен романды қайтадан 

оқып жатырмын. Бірінші рет оқығанда 
байыбына бармаппын, бар асылы астарында, 
тереңде жатыр екен ғой, - деді Барақ 
ағынан жарылып» - Көзім жеткені, біздің 
мүсіншілер мен суретшілер жазушылардың 
қасында жіп есе алмайды екен. Шіркін, 
қазақ тілінің құдыреті ғой - сіздерді мұндай 
биікке көтерген! Сіздер түгілі, киношылар 
да бізден көш ілгері. Әттең, мен режисер 
емеспін, режиссер болсам, мына роман 
бойынша керемет фильм түсірер едім.

- Оның есесіне сенің өнерің тасқа түседі 
ғой. Тас -мәңгілік. Тастан уақыттың өзі 
сескенеді, - деді Айжарық мүсіншіні жұбатып.

- Сол тасқа тіс батпай тұр-ау, Айеке! 
- деді Барақ күрсініп. - Міне, бір апта 
болды - романдағы дайын сюжетке эскиз 
жасай алмай әуреге түскеніме... Ылғи да 
жеңіл-желпіге, фотоға қарап мүсін соғуға 
машықтанып алғанбыз. Ойлауға, қиял-
дауға, өз жанымыздан бірдеңе табуға 
шорқақпыз. Біздің мыйымыз - мый емес, 
қатып қалған бірдеңе...

-  Беу, бауырым - ау, өйтіп қара аспанды 
басыңа төңкермесейші, - деді Айжарық 
мұның сөзін бөліп. -Сен өзің романның қай 
жеріне келдің?

- Ақсұлудың атасына қыз айттыру 
үшін, коңырат еліне аттанатын тұсқа.

- Ортасынан ауған екенсің, енді не 
де болса аяғына дейін оқып шық, - деді 
жазушы. - Кейде идея деген аяқ астынан 
туады. Жалпы, романның ізімен жүру 
шарт емес. Сен романды естен шығар да, 
кейіпкерлермен жеке қал. Таптаурыннан, 
стандарттан бойыңды аулақ салып, бір 
қиырға шығандап кетіп қал.

-   Мұныңыз  да дұрыс  шығар,  Айеке.  
Өйткені романды қолға алсам болды, сіздің 
мысыңыз басады да тұрады. Сонан соң 
мұндағылар шетінен таза, шетінен ұлы 
адамдар ғой. Кітапты оқып отырғанда, 
өзіміздің қалай ұсақтап кеткенімізге таң 
қаласың. Алдымен сол ұлылықты бойға 
сіңіру керек сияқты.

- Міне, бұл ойыңмен келісуге болады.
-  Рұқсат етсеңіз, сізге аптасына бір рет 

телефон соғып тұрайын. Жарай ма, Айеке?
- Оған қарсылық жоқ.
- Ту-у, еңсемді бір көтеріп тастадыңыз-

ау, Айеке, Рахмет сізге!
Барақ алдағы бір-екі күнде әйеліне 

болысып, “Еңбек ерінің” натуршик 
баласымен жұмыс істеді де, қолы босаған 
соң роман окуға біржола отырды.

Жалғасы бар

найман-ана 
ескерткіші

Қабдеш жҰМАДIЛОВ
(хикаяттар)

Аграрлық саладағы ең өзекті мәселенің бірі фитосанитариялық қауіпсіздік. Өңірлік 
коммуникациялар қызметінің ақпарат алаңында АШМ АӨК МИК Қызылорда облыстық 
аумақтық инспекциясының басшысы Мұхтар Оразбаев брифинг берді.

– Жыл басынан бері инспекция тарапынан 1 328 мемлекеттік қызмет көрсетілді. 
Сауда базарларында жүргізілген бақылау қадағалау жұмыстарының нәтижесінде облыста 
таралмаған 4 карантиндік нысан анықталып, залал келтірілген өнімдер сот органдары 
шешімімен тәркіленіп, тиісті әдістермен жойылды. Сондай-ақ, биыл өсімдіктер карантині 
саласындағы заң бұзушылықтарға жол берген жеке және заңды тұлғаларға 71 әкімшілік 
айыппұл салынды. Жалпы, жиі кездесетін заң бұзушылықтар қатарында өнімдерді 
ілеспе құжаттарсыз тасымалдау және олардан карантиндік нысандардың анықталуы 
мен өнімдерді межелі пунктінде екінші қайтара ұсынбауы болып табылады. Айта кету 
керек, осы жылы облыс аумағында карантиндік объектілер жатаған у кекіреге қарсы 131 
гектар жерге, қауын шыбынына қарсы 1 750 гектар жерге химиялық өңдеу жұмыстары 
жасалды. Ауыл шаруашылығы құрылымына қарасты 11,5 гектар жерге карантиндік 
арамшөп жатаған у кекірені оқшаулау, жою бойынша 2 нұсқама беріліп, өңделді. Ал, қазір 
калифорниялық қалқанша сымырына қарсы 34,5 гектар және арамсояуға қарсы 423,85 
гектар залал орын алған жердің иелеріне карантиндік нысандарды оқшаулау және жою 
бойынша 31 нұсқама берілді. 

Бүгінгі таңда біздің облысқа өзге өңірлерден 16 342,2 тонна ауыл шаруашылығы 
өнімдері әкеліп тексерілсе, 13 746,2 тонна өнім өзге облыстарға жөнелтілген. 

Облыс әкімі Нұрлыбек Нәлібаевтың 
төрағалығымен шағын өндірістік жоба-
ларды жүзеге асыру бойынша мәжіліс өтті. 
Жиынға облыс әкімінің орынбасарлары 
мен жауапты сала басшылары қатысты. 

Бұған дейін аймақ басшысы нақты, пайдалы, 
қажетті жобаларды жан-жақты сараптан өткізіп 
барып, ұсынуды тапсырған болатын.

- «Қала, аудан әкімдеріне шағын өнді-
рістік жобаларды ұсыну жөнінде тап-
сырма берілді. Оларды жан-жақты 
зерделеп, нақтылаңыздар. Жұртшылықтың 
күнделікті тұрмыс-тіршілігіне қажетті, 
пайдалы, тиімділеріне қолдау көрсетуге 
дайынбыз. Жобаларды «Ауыл аманаты» 
бағдарламасымен және «Байқоңыр» ӘКК 
арқылы қаржыландыру бойынша жұмыс 
жүргізіңіздер.

Бұдан бөлек, қала, аудан әкімдеріне 
негізгі тұтыну тауарларының 65 түрі 
бойынша көрсеткіштерді қалпына кел-
тіру жөнінде тапсырма бердім. Бұл 
тапсырмалардың уақытылы, әрі сапалы 

орындалуы жеке бақылауымда болады», - 
деді Н.Нәлібаев.

Биылға «Ауыл аманаты» бойынша 
республикалық бюджет есебінен 4,6 млрд. 
теңге қаралған. Орта есеппен 8 млн. теңгеден 
алғанда 575 жобаны қар жы ландырып, 610 
жұмыс орнын ашу көзделген. Жалпы облыс 
бойынша 154 жобалық топ құрылып, 146 
ауылдық округте скрининг жұмыстары 
толығымен жүргізілді.

Бағдарламаға барлық елді мекенді 
бірдей қатыстыру үшін халық санына 
қарай ауылдық округтерді түгел қамту жос-
парлануда.

Ауылдардың мамандануын ескере келе, 
несие қаржысы 4 бағытқа бағытталады. 
Атап айтсақ, ауыл шаруашылығы өнімдерін 
өңдеу саласына 108 жоба, егіншілік 
саласына 81, мал шаруашылығына 123, 
басқа да түрлі бағытқа 263 жоба.

Бүгінде “Ауыл аманатының” жобалар 
пулы қалыптастырылып, қаржыландыру 
күтілуде. 

Облыс әкімі Нұрлыбек Нәлібаев «Ядролық физика институты» 
РМК бас директоры Саябек Сахиевпен кездесті.

- «Қазіргі уақытта республиканың барлық аймағында АЭС 
салуға қатысты жария талқылаулар өтуде. Әл-ауқаты мен 
экономикалық қуаты артқан еліміз үшін бұл өте өзекті мәселе. 
Шынайы және нақты ақпараттың жетіспеушілігінен қоғамда 
түсінбеушілік, түрлі алып-қашпа әңгіме тарайтыны да заңдылық. 
Осы жағдайда, ғалымдардың, саланың үздік мамандарының 
түсіндірмелері халыққа өте қажет. Облыстық қоғамдық кеңес 
алаңында өткізілген жария талқылау қатысушыларға ой 
салды. Жария талқылаулар және алдағы уақытта жүргізілетін 
ақпараттық-түсіндірме жұмыстары жұртшылықтың шешім 
қабылдауына жәрдемдеседі деп ойлаймын», - деді аймақ 
басшысы.

Кездесуде Сыр өңіріндегі инфра құрылым желілерін дамыту 
мәселелері де талқыланды. Аймақта  Президенттің, Үкімет   басшысының, 
Парламенттің қол дауымен халықтың әлеуметтік жағ дайын арттыру, 
инфрақұрылым объектілерін жаңарту бойынша ауқымды жұмыстар 
іске асырылуда. Мемлекет басшысының тап сырмасына сәйкес, 
оңтүстік өңірлерде электр энергиясының тапшылығын бол дырмау 
үшін Қызылорда қаласында қуаты 240 МВт болатын жаңа жылу-электр 
орталығының құрылысы қарқынды жүруде. Жоба қазіргі “Қызылорда 
жылу-электр орталығы” аумағындағы 24,5 гектар жер учаскесінде 
іске асырылуда. Бүгінде инвестор «AKSA Energy» түрік компаниясы 
құрылысқа 70 млрд теңгеден астам инвес тиция салды. 

Саябек Қуанышбекұлы Сыр елінде әр салада серпінді даму байқалатынын 
атап өтіп, аймақ халқы үшін маңызды жобалардың сәтті жүзеге асуына тілек-
тестік білдірді.

ЖАРИЯ ТАЛҚЫЛАУ Ой САЛДЫ

Қазақтың Ақбаяны атанған, ән 
әлемінде ерекше із қалдырған тамаша 
дауыс иесі Мадина Ералиева тірі 
болғанда 70 жасқа толатын еді. Сыр 
бойында әншінің құрметіне арналған 

“Қазақтың Ақбаяны” атты тұңғыш 
республикалық әншілер байқауы өтті. 
Ән сайысына Қазақстанның әр өңірінен 
көмейіне бұлбұл ұя салған 15 жас әнші 
қатысты. Олар екі кезең бойынша сынға 

түсіп, таланттарына таңдай қақтырды. 
Жас әншілерге Қазақ эстрадасында 
өзіндік орны қалыптасқан әншілер 
төрелік етті. 

Конкурс қорытындысы бойынша 
Астана қаласынан Дариға Саттарова, 
Қызылорда облысынан Қарақат 
Базарбай llІ орынды, Жамбыл 
облысынан Дулат Жасұзақ  Іl орынды 
Павлодар облысынан Мадина 
Қабдолла І иеленсе, Бас жүлдені 
Түркістан облысынан Асыл Жомартов 
жеңіп алды. Жүлдегерлерге қаржылай 
сыйлық табысталды.

Сондайақ, Қазалы ауданы 
әкімінің арнайы жүлдесі «Туған жер» 
номинациясы әншінің жерлесі қазалылық 
Рахымжан Мақсатбаевқа табысталса, 
«Ақбаян» номинациясын Ұлытау облысы 
Айбек Абдыашимұлы иеленді.

Артында өшпес із қалдырған 
Қазақтың Ақбаяны ел жадында мәңгі 
жаңғыра бермек.

12 тамыз – жастардың халықаралық 
мерекесі. Мейрам аясында өткі
зілетін шаралар туралы Өңірлік 
коммуникациялар қызметінің ақпарат 
алаңында облыстық жастар ресурстық 
орталығының директоры Әліби 
Басаров:

– Жоспар бойынша Жастар күні 
312 тамыз аралығында әр күнге 
тақырыптық атау беріле отырып атап 
өтіледі – дейді. Мәселен 3 тамыз – 
«Таза Қазақстан» деп аталды. Бұл күні 
жастар мен жастар ұйымдарының, 
волонтерлер мен белсенді экологиялық 
қозғалыс өкілдерінің қатысуымен 
тазалық акциялары өткізілді. 4 тамыз 

– «Жас келсе, іске!». Қазақстандық 
ынталандырушы және көркем фильм
дерді, оның ішінде жас режиссерлер 
түсірген фильмдерді көрсету 
мақсатында «Aspan Cinema» шарасы 
ұйымдастырылды. Ал, келесі күн 
жастар арасында салауатты өмір 
салтын насихаттауға бағытталған. 

«Жастар денсаулық орталығының» 
көшпелі форматтағы Ашық есік күні, 
барлық деңгейдегі емханаларда 
скринигтер, мамандардың консуль
тациялары, «Донор бол!» ерікті 
түрде қан тапсыру акциясы ұйым
дастырылды. 6 тамызға «Ғылым 
таппай мақтанба» деген атау қойылды. 

Бұл күні білім құндылықтары мен 
зияткерлік қабілетті дамытуға басым
дық берілді. «Кітап сыйла», «Түнгі 
кітапхана» акциялары, квиз және 
интеллектуалды сайыс форматында 
заманауи ойындар ұйымдастырылды. 
7  тамыз Мейірімділік мекені. Бұл күн 
қайырымдылық бағытында атап өтілді. 
«Игі істер марафоны», «Әлеуметтік 
дүкен» қызметі ұйымдастырылды. 8 
тамызда «Қазақстан жастары» тақы
рыбында танымал тұлғалардың қаты
суымен түрлі салалар бойынша ТЕДх 
форматында кездесулер өткізіледі. 
9 тамыз – Еңбек бәрін де жеңбек 
деп аталды. Бұл күні орта лықтардың 
бастамасымен және жастардың 
сұранысы бойынша қолға алынған 
«Мүмкіндіктер алаңы» шарасы облыс 
бойынша өткізіледі. Ал, «Ыстық қай
рат, нұрлы ақыл, жылы жүрек» күнінде 
Абай атамыздың шығармашылығын 
насихаттауға бағытталған түрлі 
байқаулар, челленждер, бейне құт
тықтаулар сериясы ұйым дас тырылады. 
Өйткені, еліміздегі мерекелік 
күнтізбесіне бұл күн «Абай күні» болып 
енгізілген. 11 тамызға «ҚОРҒАН24» 
деген атау қойдық.

Бұл күннің ерекшелігі жастар 
арасында зиянды әрекеттердің ал
дын алуға бағытталып отыр. Онкүндік 
«ЖАСТАРМЕН БІРГЕ!» атты open air 
форматындағы кешпен қорытындылды. 
Облыс орталығында өтетін шараға 
жастар арасында танымал эстрада 
жұлдыздары да қатысады деп 
жоспарланып отыр, деді.

ЖАСТАРДЫҢ ТөЛ МЕРЕКЕСІ 
ҚАЛАй өТЕДІ?

Қызылорда облысы бойынша ішкі мемлекеттік аудит 
департаменті мемлекет қаржысының белгіленген мақсатқа 
сәйкес жұмсалуына аудит жүргізеді. Қаржының басқа 
мақсатқа пайдалануына, мемлекет мүлкі мен қаражатын 
талан-таражға салғызбайды. Сыбайлас жемқорлыққа 
түбірінен балта шабады. Соңғы 6 ай көлемінде ішкі 
мемлекеттік аудит Департаментімен барлығы 57 
аудиторлық іс-шара жүргізілген. Департамент қарауына 
өтініштер мен шағымдар көптеп түседі. Олардың дені 
мемлекеттік сатып алу мәселесі бойынша және еңбек 
ақы есептеу, құрылыс саласындағы заң бұзушылықтарға 
қатысты екен. Ішкі мемлекеттік аудит комитетінің 
Қызылорда облысы бойынша ішкі мемлекеттік аудит 
департаментінің басшысы Ербол Күзембаев осылай дейді.

- Ішкі мемлекеттік аудит органдары Мемлекеттік сатып 
алу заңнамасының сақталуына бақылау жүргізетін уәкілетті 
орган болып табылады. Департамент тарапынан, мемлекеттік 
аудит объектілеріне анықталған бұзушылықтарды жою және 
оларға жол берген лауазымды адамдардың жауаптылығын қарау 
туралы барлығы 57 нұсқама жолданып, оның 36-сы толығымен 
орындалса,қалған 21 нұсқаманың орындалу мерзімі келмеген.

Яғни, алдағы уақытта олардың толық орындалуы қатаң 
бақылауға алынатын болады. 2024 жылдың І жартыжылдығында 
білім беру ұйымдарында артық еңбекақы аудару және нақтысында 
жұмыс жасамайтын тұлғаларға еңбекақы есебінде ақша 
қаражаттарын аудару бойынша бұзушылықтар анықталып, 
олар бойынша 3 мемлекеттік аудит материалдары құқық қорғау 
органдарына процессуалдық шешім қабылдауға жолданды”,- дейді 
Ербол Қабаштайұлы.

Қызылорда облысының Төтенше жағдайлар департаментінің қызметкерлері «Өзіңнен 
баста!» атты челленджді бастады. Бұл туралы Өңірлік коммуникациялар қызметінде 
облыстық ТЖД Төтенше жағдайлардың алдын алу бөлімінің бастығы Бейбітхан Спанов 
мәлімдеді:

- “Өзіңнен баста” челленджінің мақсаты - балалардың терезеден құлап кетпеуін 
қадағалау. Барша ата-аналарды, әріптестерімді, барша тұрғындарды осы челленджге бір 
ауыздан үн қосып, қатысуға шақырамыз. Балалардың терезеден құлау фактісінің басты 
себебі - ата-аналардың балаларды бақылаусыз қалдыруы. Сондай-ақ, терезеде уақытша 
бекіткіш торлардың болмауы мен москит торларының берік бекітілмеуі және балалардың 
терезенің алдында ойнауы тікелей себеп болып отыр. Одан бөлек аудандық ТЖ бөлімінің 
және Қызылорда қаласы Төтенше жағдайлар басқармасының қызметкерлерімен бірлесе 
отырып, аудан және Қызылорда қаласы бойынша балалардың көпқабатты тұрғын 
үйлердің терезелерінен құлап зардап шегуін немесе қаза болуын болдырмау мақсатында 
үгіттеу-түсіндіру жұмыстары жүргізілуде. Сонымен қатар УАЗ-құлақтандыру дауыс 
зорайтқыш автокөлігімен қала аумағында орналасқан көпқабатты тұрғын үйлердің 
және мини-маркет, сауда орындарының кіре беріс есіктерінің тұсына үгіттеу-түсіндіру 
парақтары ілініп, дауыс зорайтқыш арқылы тұрғын үй ауласында ескерту, түсіндіру іс-
шаралары жалғасуда”, - деді Бейбітхан Оразайұлы.

өЗІМІЗДЕН БАСТАйМЫЗ

ТАПСЫРМАЛАРДЫҢ 
ОРЫНДАЛУЫН БАҚЫЛАйДЫМАДИНАНЫҢ КОНКУРСЫНДАҒЫ 

МАДИНА ЖүЛДЕСІ

ЖүйЕЛІ ЖұМЫС ЖүРГІЗУДЕ 

ЗИЯНКЕСТЕР ЖОйЫЛУДА

Құқықтық статистика және арнайы есепке алу жөніндегі комитетінің Қызылорда 
облысы бойынша департаментінің мәліметінше, осы жылдың 6 айында департаментке 
барлығы 618 өтініш келіп түскен. 

Бұл туралы Құқықтық статистика және арнайы есепке алу жөніндегі комитеттің облыс 
бойынша департаменттің бөлім бастығы Естай Жукашев былай дейді:

- Анықтаманы алу үшін электрондық цифрлық қолтаңба немесе телефон нөміріңізге 
келетін бір реттік құпия сөз арқылы өз сұрауыңызға қол қойып, жеке кабинетіңізде қол 
жетімді анықтаманы күтесіз. Мемлекеттік қызметті көрсету уақыты 10 минуттан 5 жұмыс 
күніне дейін екені ескертіледі. Анықтаманы электронды түрде «EgovKzBot» тelegram-
боттың көмегімен де алуға болатының назарыңызға саламыз. Сондай-ақ, назар аудару 
қажет! http://xn--gov-qdd.kz/ порталында «бір өтініш» қағидаты бойынша шетелге шығу 
үшін апостиль қойылған қағаз түрінде соттылықтың болуы немесе болмауы туралы 
анықтама алуға өтініш беруге болады. Мемлекеттік қызметті көрсеткені үшін «Ресми 
құжаттарды апостиль қою» мемлекеттік баж алынады, оны төлеу «электрондық үкіметтің» 
төлем шлюзі немесе екінші деңгейдегі банктер арқылы жүзеге асырылады.

Құқықтық статистика органдары «Адамның сыбайлас жемқорлық қылмыс жасағаны туралы 
ақпаратты беру» мемлекеттік қызметін  ақпан айынан бастап жүзеге асыруда, адамның сыбайлас 
жемқорлық қылмыс жасағаны туралы мәліметтерді беру қағидаларына түсіндірме түзету енгізілді. 
2024 жылдың 6 айының қорытындысымен Комитеттің «Арнайы есептер» автоматтандырылған 
ақпараттық жүйесі арқылы барлығы 164 мұрағаттық анықтама сұрату туралы сұраулар келіп 
түскен, оның ішінде 70 «Электронды үкімет» веб-порталы арқылы және 94 «Азаматтарға арналған 
үкімет» мемлекеттік корпорациясы» коммерциялық емес акционерлік қоғамы арқылы жолданған. 
Барлық жолданған 164 сұратулардың 81 тұлғалардың қуғын-сүргінге ұшырағандар кезеңінде 
болғандардың қатарына жатпауына, яғни 1940 жылдың 1 қаңтарында он алты жасқа толмауына 
және 66 мұрағатта мәліметтердің болмауына байланысты қанағаттандырусыз қалдырылған.

АНЫҚТАМА АЛУДЫҢ 
цИфРЛЫҚ ӘДІСІ



қмешіт     қшамыА А 8
бет

8.08.2024 жыл

"Суреттер сөйлегенде"

Олимпиада Осалдар Ойыны емес

Қажетті заттар: 2 
лаваш, 50 гр. өсімдік 
майы, татымына қарай 
дәмдеуіштер, 45 түйір 
тұздалған қияр, 1 жуа, 1 
бума дәмдеуіштер, 1 жас 
қияр, 2 тауық еті, татымына 
қарай тұз, 1 пекин 
қырыққабаты, 1 сәбіз, 250 
гр. черри қызанағы, 23 тіс 
сарымсақ, 250 гр. иогурт.

Дайындау әдісі: 
Алдымен тауық етін 
дайын даймыз. Жуыпта
зар тып, жұқалап бөлік
шелерге бөлеміз. Содан соң ұрғылап, 
жұмсартып аламыз. Жұқарғанша 
оқтаумен болса да төмпештейміз. Содан 
соң өсімдік майын жағамыз. Тұз, бұрыш, 
дәмдеуіштер қосып араластырамыз. 
15 минут демалдырамыз. Содан соң 
ішіне салатынын әзірлейміз. Пекин 
қырыққабатының жапырақшаларын 
ажыратып, майдалап тураймыз. Содан 
соң сәбіз, қияр, жуа, қызанақ, дәмдеуіш 
шөптерді, сарымсақты тураймыз. Жас 
қиярды үккіштен өткіземіз. Содан соң 
соусын әзірлейміз. Иогуртты ыдысқа 
салып, сарымсақ, дәмдеуіш шөптер, 

үккіштен өткен жас қиярды қосамыз. 
Барлығын араластырамыз. Шамалы 
тұз саламыз. 

Тауық еті маринадталып болды. 
Өсімдік майын табаға құйып, қуырамыз. 
Дайын болғаннан соң майдалап 
тураймыз.

Содан соң лавашты дайындаймыз. 
4 бөлікке бөлеміз. Орауға ыңғайлы болу 
үшін бұрыштарын кесіп тастаймыз. 
Содан соң қырыққабат, сәбіз, ет, жуа, 
қызанақ, қиярды саламыз. Үстінен 
соусты құямыз. Әдемілеп ораймыз. 
Содан соң табаға салып екі жағын 
алма кезек қуырамыз.

Қажетті заттар: Лаваш, арахис 
пастасы, банан, қарақат.

Дайындау әдісі: Лавашқа ара
хис пастасын жағамыз. Бананды 
дөңгелекше етіп турап, лавашқа 
саламыз. Қарақатты да. Бәрін орап 
аламыз да, лавашты бөліктерге 
бөлеміз. Конверт етіп буамыз. Содан 
соң қызып тұрған табада екі жағын 
кезеккезек алмастырып қуырамыз.

Лавашты дайындау да қиын 
емес. Негізі армандауға ғана тән 
көрінетін лаваш бүгінде біздің де 
сүйікті тағамымызға айналды. Оны 
нан орнына жеуге де болады, дәмді 
шаурма жасауға да болады. Алдымен 

лаваштың өзін дайындап 
алайық.

Қажетті заттар: Ыстық су 
150 мл., өсімдік майы 30 мл., 
тұз 57 гр., би дай 
ұны 250 гр.,

Д а й ы н д а у 
әдісі: Шұңғыл 
ыдыс қа ыстық су
ды құйып, тұз са
лып, әбден ара
ластырамыз. Тұз 
суда еруі керек. 

Содан соң өсімдік майын 
қосамыз. Ақырындап, ел
еу  іштен өткен ұнның бір 
ша  ма сын саламыз. Ыс
тық болғандықтан ұнды 
алдымен қасықпен ара
лас тырамыз. Суығаннан соң қамырды 
қолмен илейміз. Дайын қамырды үстел 
үстінде бетін жауып бір сағатқа демін 
алдырамыз.

Қамырды шамамен 100 граммнан 
бөліп, күлшелеп, жая бастаймыз. 
Бетіне ұн сеуіп отырамыз. Негізі 
лаваштың көлемі табадан асып кетпеуі 
керек. Дөпдөңгелек болып шығуы 

үшін тәрелкемен, немесе кастролке 
қақпағымен ойып аламыз. Лаваш тез 
дайын болатындықтан алдынала күл
шелердің бәрін жайып аламыз.

Әр күлшенің бетіндегі ұлпа ұндарды 
алып тастаймыз, табада майсыз екі 
жағын кезеккезек алмастырып пісі
реміз. Пісірген кездері күлше көтеріліп 
кетпес үшін 23 рет су бүркеміз. Табада 
пісіріп алғаннан соң құрғақ шүберекке 
алып қоямыз. Тағы да су бүркіп, үстін 
шүберекпен жабамыз. Лаваштар 30 
минуттай дем алғаны дұрыс.

оңай лаваш

Қажетті заттар: 34 түйір брокколи, 40 гр. сары май, 200 
мл. сүт, 1 жуа, дәміне қарай қара бұрыш, 1 литр ет сорпасы, 
1,5 ас қасық бидай ұны, 1 сәбіз, татымына қарай тұз.

Дайындау әдісі: Алдымен көкөністерді 
әзірлеп аламыз. Жуа, сәбізді кубик етіп тураймыз. 
Содан соң табаға сары майды қыздырып, жуаны 
қуырамыз. Содан соң сәбіз бен ұн қосамыз. 
Әбден араластырып, алтын түстес қоймалжынға 
айналғанша күтеміз. Содан соң сорпаны қосамыз. 
Брокколиді саламыз. Тұзын салып, араластырып, 
15 минуттай қайнатамыз.

Сорпаның бір бөлігін шұңғыл ыдысқа құйып 
аламыз. Артынан пайдалануға керек.

Блендермен көкөністерді араластырамыз. Сүт 
қосып тағы араластырамыз. Шұңғыл ыдыстағы 
сорпаны қоссақ та болады. Тағам әзір. Татымына 

қарай тұз қосып, тәрелкелерге құямыз. Қатқан нан, 
сухариктер салсақ та болады.

ерекше сорпа
Қажетті заттар: дәміне 

қарай қатты ірімшік, колбаса, 
қызанақ, 5 жұмыртқа, 100 гр. 
қаймақ, 1 лаваш.

Дайындалу әдісі: 
Қаймақ пен жұмыртқаны 

блендерде айналдырамыз. 
Лавашты майдалап турай
мыз. Лавашты табаға салып 
қуырамыз. Үстіне жұмыртқа 
қоймалжыңын құямыз. Үстіне 
туралған колбаса, оның үс  
тіне қызанақ саламыз. Үк
кіштен өткен қатты ірім шік
ті себелей салып, қақ пағын 
жауып, 10 минуттай пісіреміз.

лаваш шаурмасы

Жылдам пицца

Жеңістің селфиі

Ирландиялық Киан О Коннор ат спорты бойынша 
жарыс финалында

Баскетболдан топтық жарыста сербиялық спортшы 
қытайлық спортшымен доп үшін таласуда

Франция мен Аргентина арасындағы матч кезінде француздың 
қорғаушысы аргентиналық шабуылшымен доп үшін таласуда

Ерлер арасындағы веложарыс

Британиялық екі спортшы 10 метрлік биіктікке секіруде

Дат ескекшісі жарысқа дайындалуда

АҚШ-тың спорттық құрамасының гимнастикадан жеңісінен 
кейін американдық Симона Байлз бес дүркін 

Олимпиада чемпионы болды

Серб теннисшісі алғаш рет алтын алып, көз жасына ерік берді

Жапондық жүзуші 200 м баттерфляйда


